
        
            
                
            
        

    
	Шарнууд овогт Дондогжалын МӨНХ-ОЧИР

	 АРГА БИЛИГ БА МАХБОДЫН ГҮН УХААН 

	 

	“Урлах эрдэм хэвлэлийн газар” эрхэлж Улаанбаатар хотноо 2003 онд хэвлүүлсэн номыг Цогт охин тэнгэр сангийн захиалгаар Цагаан бамбарууш хэвлэлийн газарт 2020 онд газарт цахим хэлбэрт хөрвүүлэв.

	ЦАХИМ НОМЫН САН: www.e-nom.mn

	 


Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

Нэмж засварласан хоёр дахь хэвлэл

	 

	Ариутган шүүсэн Доктор Лодоны ТҮДЭВ

	 

	 


ТОВЧИЛСОН ҮГ

	1. ДДСА - Дорно дахины судлалын асуудал

	2. МУЗ - Монголын уран зохиол

	3. МНТ - Монголын нууц товчоо

	4. МС - Монгол судлал

	5. НШУ - Нийгмийн шинжлэх ухаан

	6. ИС - Их Сургууль

	7. ШУАМ - Шинжлэх ухаан академийн мэдээ

	 

	 


Д. МӨНХ-ОЧИР “АРГА БИЛИГ” УБ хот 1994 он

	 

	Д. МӨНХ-ОЧИР “МАХБОДЫН ГҮН УХААНЫ МОНГОЛ СУРГААЛ” УБ Хот 1997 он

	 

	Уг хоёр ном нь олдохоо байгаад ховор номын нэг болсон төдийгүй зурхай, анагаах ухаан судлаач болон оюутан сурагч, эрдэм шинжилгээний ажилтан, гадаад, дотоодын Монгол судлаачдын гарын авлага болсоор ирсэн билээ. Тэгээд зурхай судлаачдын хүсэлт болон тэдний туслалцаа дэмжлэгтэйгээр дахин хэвлэх боломж олсонд зохиогч миний хувь баяртай байна. 

	 

	ХАЯГ: УБ хот холбооны 21-р салбар ш/х-218

	Е-mail: Zurhain_tub@yahoo.com


МАХБОДЫН ГҮН УХААНЫ ӨВӨРМӨЦ БАРИМТЛАЛ

	Биетэй, бодитой юмсын мөн чанарын тухай Өрнө, Дорнын гүн ухааны уламжлалт ойлголт олон зуун жилийн турш хөгжсөөр ирсэн боловч Өрнөдийн их зохиолч, сэтгэгч Ридъярд Киплингийн бичсэнээр

	 

	"Өрнө дорно хоёр

	Өөдөөсөө хэзээ ч харахгүй" 

	 

	гэсэн сөрөг баримтлалтайгаар хорин зууныг элээлээ. Хорьдугаар зууны сүүлчээр Өрнөдийн эрдэмтэн мэргэдийн үзэл баримтлал хямралд орж эхлэхэд сая л тэд Дорнод руу нүүрээ эргүүлэн харахыг эрмэлзэх боллоо. Энэ үед Дорнын гүн ухаанд олон мянган жил боловсорсон мэргэдийн үг хэрэгтэй болсон нь илэрхий. Тэр нь ёроолгүй их эрдэнэс юм. Үүнд Монголчуудын оруулсан хувь нэмэр тэвэрт багтахааргүй бий. 

	Гагцхүү хэр зэрэг их юм нийлүүлснийгээ Өрнөдийнхөн шиг ямх, инчээр нь хэмжин үнэрхэж байсангүй билээ. Хорин нэгдүгээр зууны босгон дээр буюу түүхийн нэгэн өндөр даваан дээр гарч байгаа өнөө үед Монголчууд тэр өндөрлөгөөс эргэн тойрноо халиан ширтэж даваан дээрх овоонд чулуу нэмж, нар зөв эргэх заншлаа хараахан мартаагүйн ачаар юм боддог, сэддэг нь оюун ухаанаа задлан олсон гээснээ цэгнэж байна. 

	Монголчуудын ертөнцийг үзэх гүн ухаан уламжлалт өвийг судлан хамгийн гол зүйл буюу тулганы гурван чулууны нэг болох махбодын онолыг залуу эрдэмтэн Мөнх-Очир Өрнө, Дорнын аль алиных нь ололттой харьцуулан шинэ арга барил, шинэ харцаар шинжин судалж маш сонирхолтой басхүү шинэхэн агуулгаар “Махбодын онол” бүтээл туурвисан байна. 

	Бүтээлийн үндсэн онцлог нь Монголын гүн ухааны үзэл баримтлалыг олон зуун жилийн баринтгаас нь тайлж Өрнөдийнхтэй харьцуулан орчлонт ертөнц түүний дотор хүн гэдэг эрдэнэт хорвоогийн амьдралтай гүнзгий уялдуулан шинжилсэнд оршино. Өнөөг хүртэл манай эрдэмтэд европ төвтэй үзэл баримтлалын орчинд цаламлагдаад түүнээс гарч чадахгүй байлаа. 

	Залуу эрдэмтэн Шарнууд овогт Дондогжалын Мөнх-Очир тэр цалмын орооцолдоог тайлахдаа аль алийг нь үгүйсгэж туйлшралгүйгээр Аристотель, Анаксимандр, Гераклитээс эхлээд Өрнөдийн мэргэдийн үзэл баримтлалыг Дарма гүүш, Саган Сэцэн, Лувсанчоймпэл, Пагва, Ролбийдорж, Дэмчигдорж, Банзаров, Дамдинсүрэн зэрэг эсгий туургатны эрдэмт мэргэдийн бүтээлтэй харьцуулж гэрч барин шинжилжээ. 

	Өрнө Дорнын хэн нэгнийг өрөөсгөл өргөж байсан хандлагыг орхиж аль алинаас нь ургуулан илүү боловсронгуй баримтлал, дүгнэлтэд хүрэхийг зорьсон учир Мөнх-Очир шинэ зам гаргагчийн зэрэгт очин нөгөөтээгүүр Монгол зурхайн ухааныг хүний хувь заяагаар дамжуулан Өрнөдийн ололтоор баяжуулан дүгнэлт хийсэн тул зурхайн ухаанд шинэ баримжаа нээж байгаа хэрэг юм. 

	Ерөнхийгөөс нарийнд шилжих замаар явахдаа ертөнцийн бодит бие махбодыг түүний салшгүй хэсэг болсон хүнтэй харилцан уялдаанд нь зурхайлан гаргаж бодитоор дамжуулан хийсвэр сэтгэлгээний нууцад нэвтэрч улмаар далд ухамсрын судаснуудыг барьж үзэх дөт зам олсноороо түүний бүтээл шинэлэг бөгөөд үнэтэй юм. 

	 

	Эрдэмтэн зохиолч доктор Лодоны ТҮДЭВ



	




	АРГА БИЛГИЙН ЁСОН

	 

	“Арга билгийг мэдвээс 

	Аливаа хүчтэнийг эрхэндээ оруулна” 

	ЧИНГИС ХААН

	 

	Арга билгийн онол нь сав шим ертөнцийн хоорондын уялдаа холбоо дотоод ерөнхий тогтолцоо мөн чанар болоод байгаль дэлхийн аливаа үзэгдэл юмсын эерэг сөрөг мөртөө харилцан шүтэн барилдлагатай зүй тогтлыг танин мэдэх тайлбарлах гэсэн дорно дахины ард түмний гүн ухааны цогц мэдлэг юм. Тэр тусмаа цаг агаарын эрс тэрс хатуу ширүүн уур амьсгалтай газар нутагт нүүдлийн мал аж ахуйг эрхлэн хөтөлсөөр ирсэн Монголчууд нь орчин тойрноо байнгад ажиглан байгаль дэлхийгээ танин мэдэхүйн төлөө тэмцэж явахдаа ”Хүн байгалийг өөртөө тааруулж зохицуулахаас илүүгээр арга буюу түүнд өөрийгөө зохицуулах”1 хэрэгтэйг ухамсарлах болов. 

	Эртний Монголчууд нь метафизик ч биш бас гүн ухаантнууд ч бус тэд орчлон хорвоогийн нууцыг нээх гэж эрмэлзээгүй харин зохицон амьдрах гэж тэмцэж явахдаа байгаль ертөнцийн ахуй ёс, юмс үзэгдлийн хувиралт өөрчлөлт нь эсрэг тэсрэг мөртөө харилцан нэгдэлтэй жам хуульд захирагдаж буйг олж мэдсэн мэдлэг нь “АРГА БИЛГИЙН УХААН” юм. 

	Тиймээс нүүдэлч түмний аж төрөн амьдрах ёс горим, зан үйл, байгаль дэлхийгээ бишрэн дээдэлдэг, цээрлэн хориглодог зүйлс болоод хүн байгалийн уялдаа холбоог танин мэдэх арга билгийн мэдлэг нь “Санаанаасаа зохиосон зүйл биш, хоосон санааны үр дүн биш харин тухайн нөхцөлд хуримтлуулсан туршлага материалд тулгуурласан ганц боломжтой зөв сэтгэлгээний үр дүн"2 юм. 

	А. И. Герцений "Эрдэм мэдлэгийн ажил эртний дэлхийд байгаагүй цэвэр номын шинж чанарыг олж, юм мэдэхийг олж хүссэн хүн ном эргүүлэхээс бус амьдрал байгалийг хайхардаггүй байв"3 гэж хэлснийг бут цохисон Монгол үндэстэн нь эртнээс нааш нүүдлийн мал аж ахуйг эрхэлж байгаль цаг уурын хувиралтын хүнд хэцүүг өдөр тутам туулж байсан тэдэнд цаг хугацааг нарийн тооцож цаг уурын хувьслыг урьдчилан тодорхойлох нь амьдралын шаардлагаар бий болсноор барахгүй байгалийг ухаарах түлхүүр болсон арга билгийн ухааныг танин мэдэж өөрсдийн үйл ажиллагаандаа зохицуулан ашигласаар ирсэн юм. 

	Тиймээс “Монголчууд байгальтай өөрсдийнхөө харьцах харилцааг зохицуулах талаар Европчуудаас олон зуун жилээр түрүүлж чадсан”4 гэж хуучин ЗХУ-ын нийгэм судлаач нэрт философич И. Лаптев манай ард түмний байгаль дэлхийг танин мэдэх ухааныг өндрөөр үнэлжээ. 

	Олон зуун мянган жилийн түүхтэй Монголчууд нь Европыг бодвол байгаль ертөнц орчин тойронтойгоо харьцах талаар илүү их хэмжээний мэдлэг туршлага хуримтлуулж түүнийгээ зөв ойлгож байсны уг үндэс нь аливаа юмс үзэгдлийн мөн чанарыг илтгэсэн арга билгийн ухааныг танин мэдсэнд оршино. Нүүдэлч Монголчууд нь "Байгалийг хэсэглэн задалж шинжлэх хэмжээнд хүрээгүй"5 Грекийн философичдоос аль эрт дэлхий ертөнцийн бүхий л зүйл үзэгдэл юмс түүний зүй тогтлыг арга билиг хоёрт хуваан хоорондын мөн чанар үйлчлэлийг нь шинжлэх ухаанчаар тайлбарлан зохицон амьдарсаар иржээ. 

	Арга билиг нь диалектик материализмын “Гол сүнс нь цөм нь"6 болсон “Эсрэг тэсрэг нэгдэл тэмцлийн хууль"-тай адилаар барахгүй Марксизм үүсэхэд гол нөлөө үзүүлсэн “Байгалийн шинжлэлийн агуу их гурван нээлт"7-ийн нэг болох “Энерги хадгалах хувирах хууль”-тай үндсэндээ адил юм. 

	Тиймээс харилцан эсэргүүцэлдэж, харилцан нөхцөлдөх, харилцан нэмэгдэх, хасагдах төдийгүй тодорхой хугацаанд харилцан нөхөн шилждэг хоёр талыг төлөөлсөн нэгдмэл цогц ойлголт болох эсрэг тэсрэгийн нэгдэлд зэрэгцэн орших арга билиг нь бие биеийнхээ оршин тогтнох өсөн үржих устан үгүйрэх шалтгаан болдог8. 

	Арга билгийн сургаал нь бодис, юм, үзэгдэл, хөдөлгөөний эсрэг тэсрэг мөртөө бие биеэс нь салгаж үл болох бие биеийгээ нөхцөлдүүлэх нэгдэлтэй ёс журмыг тайлбарлах диалектик ухаан болно. Арга билгийн зөрчилтэй болоод бие биеийг үгүйсгэдэг ч нэгдэлтэй байх онолын зарчим нь нэмэх, хасах электроноос бүтдэг өчүүхэн атом, таталт түлхэлтэд захирагддаг асар том гараг ертөнц, бие зүйн хувьд ижилсэх ондооших үйл ажиллагаатай, оюун ухааны хувьд сэрэх саатах үйлчлэлтэй дээд зэргийн зохион байгуулалттай хүн хийгээд байгаль ертөнцийн хөгжин хувьсах оршин тогтнох байдал нь харилцан нэгдэлтэй зөрчлийн хоёр тал болдогт оршино. Энэ мэтээс үзвэл эсрэг тэсрэг буюу арга билигт хуваагддаггүй юмс үзэгдэл гэж орчлон хорвоод нэгээхэн ч үгүй бололтой. Ер нь өдөр гэж үгүй бол шөнө хэмээх үгүйтэй адилаар билиг байгаад арга үгүй буюу арга байгаад билиг үгүй бол аливаа зүйл үл оршин тогтнох болно. “Гучин зургаатын тайлбар толь”-нд “Их туйл хөдлөөд түрэгдсэнийг нь арга, их туйл нь нам гүм болоод түрэгдсэнийг нь билиг”9 хэмээн хөдлөл тайвны хоёр туйлыг хадгалсан арга билиг нь бие биеийг үгүйсгээд зогсохгүй бас бие биеийнхээ оршин тогтнож байхыг уялдуулан шаарддаг байна. 

	Арга билгийг Монголын анагаах ухааны онолд “Өнчин билиг үл төлжмүй, ганц арга үл арвижмуй"10 гэсний зэрэгцээ тавдугаар ноён хутагт Дулдуйтын Равжаа:

	 

	“Төрөх үхэх хоёр нь 

	Бүтэх эвдрэх хоёр нь 

	Эцэг эх хоёр нь

	Арга билиг хоёр юм”

	 

	гэж эсрэг тэсрэг нэгдэл тэмцлийн хууль болон гүн ухааны үүднээс маш товч тодорхой өгүүлжээ. Арга билиг нь харилцан сөргөлдөхийн хамт бие биедээ шүтэн барилдах зөрчил хөгжлийг агуулна. 

	Тэрхүү хоёр талыг агуулж буй зөрчил нь байгалийн элдэв үзэгдэл юмс болон арга билгийн шүтэлцээт орчлон ертөнцөд оршигч арга билгээр цогцолсон хүний бие зүй, эрүүл мэнд өвчлөл, аж төрөхийн учир зан үйл ёс журам төдийгүй зурхайн тооцоо аман болон уран зохиол ерөөс аливаа үзэгдэл юмс бүхэн арга билгийн харилцан үйлчлэлд байх ажээ. 

	Үүнийг арга билгийн түгээмэл чанар гэнэ. Үүний зэрэгцээ тухайн нэг үзэгдэл юмсын орших орон үйл ажиллагаа цаг хугацаанаас шалтгаалан арга билигт бас өвөрмөц шинж бий бөлгөө. 

	Арга билиг нь нэг юмны салгаж болшгүй хоёр тал болохыг жирийн бие зүйн үүднээс авч үзвэл хавирганы гадар тал нь арга байхад хавирганы дотор тал нь билиг болох жишээтэй. Үүгээр үзвэл энэ нь салгаж тусгаарлаж, бас бие биетэй нь нэгтгэж үл болох ертөнцийн нэгдмэл цогц бүтэц болно. Түүгээр ч үл барам билиг болсон дотор талд орших эрхтнүүд нь мөн арга билигт хуваагдана. 

	Түүнийг ганц ходоодоор авч үзвэл ерөнхий шинжээрээ зургаан сав эрхтний нэг тул билигт орно. Гэтэл махбодын хувьд арга болно. Цааш нарийсган үйл ажиллагааны хувьд үзвэл билгийн шинж давамгайлдаг бол орших орны зүг байрлалаараа аргын шинжид хамаарах болно. 

	Юмс үзэгдэл ингэж хуваагдан хоёр тал болж цааш хуваагдаж дуусашгүй байдаг хэмээн арга билгийн сургаал үздэг нь соронзонг хэчнээн хуваасан ч татах түлхэх шинжээ хадгалж байдагтай ижил юм. Билиг нь аргын дотор оршин түүнийг төлжүүлдэг бол арга нь түүний гадна оршиж тэтгэн хамгаалахын зэрэгцээ аргын дотор ч арга билиг оршоод зогсохгүй, билгийн дотор ч арга билиг агуулагдаж байдаг гэсэн ухагдахуун нь бүхлээс хэсэгт задлан тайлбарлах, энгийнээс нарийн руу тэмүүлэх үе шаттай танин мэдэхүйн гайхамшигтай нарийн ойлголт болно. 

	Ертөнцийн нийтлэг өвөрмөц шинж чанар онцлогийг зөв танин барихуйн гол мөр болсон арга билгийн онолыг танин мэдэхийн учир холбогдол, ач тусыг Чингис хаан:

	 

	"... Арга билгийг эс мэдвээс 

	Алаг ямааны ишгийг ч 

	Алж идэхүйеэ бэрх 

	Арга билгийг мэдвээс 

	Ууланд бүгэн явах 

	Аргалын зулзагыг 

	Алж идэхүйеэ хялбар болой”11 

	 

	гэж энгийн ойлгомжтойгоор айлдсан байна. Ерөөс өдөр нь илч дулаанаа өгдөг гал амьтай нар нь арга, шөнө нь гэрэл гэгээгээрээ гийгүүлэгч усан махбодтой сар нь билиг болох буй. Тиймээс ертөнцийн юмс үзэгдэл нь ерөнхийдөө гал, усны шинж болон нар, сарныхаа нөлөөгөөр хоёр хэсэгт буюу арга, билигт хуваагдах юм:

	Энэхүү ангиллаас ажиглавал гал, усны шинж чанараар хуваасан илт бөгөөд гал, усан махбодын шинж чанар төлөөлөл нь ертөнцийн нууцад нэвтрэх түлхүүр болох болно. Эртний хүмүүс нар гарч өдөр болох сар мандаж шөнө болох, өвлийн тэсгим хүйтэн зуны аагим халуунаар солигдох, цас бороо орох зэрэг сав ертөнцийн хувиралт өөрчлөлт нь замбараагүй бус тодорхой цаг хугацаанд дахин давтагддагийг ажиглажээ. Тэрхүү цаг хугацааны өөрчлөлт дахин давтагдах шинж арга билгийн хувиралт нь шим ертөнцдөө эерэг сөрөг үйлчлэл үзүүлдгийг олж мэдсэнээр барахгүй аль үед нь амьдрал ахуйгаа яаж зохицуулах төдийгүй урьдчилан анхаарах болсон нь зурхайн үүсэл болжээ. 

	Тиймээс зурхайн тухай энгийн ойлголт бол оддын орчил хөдөлгөөн буюу цаг хугацааны алслалтын доторх арга билгийн арвитал хомсдол тэнцлийн тухай хууль юм12.

	Иймээс зарим нэг цаг хугацааны нэгжийг арга билгийн сургаалаар тайлбарлавал: Арван хоёр цаг, өдөр, сар, улирал, жилийн давтамжийг агуулсан 12 амьтныг дотор нь хүйс, эзлэх өнгө, орших орноор нь арга билигт хуваадаг. Тухайн амьтан нь арга билгийнхээ шинжээс хамаарч урган гарсан цаг хугацааны мөчлөгтөө байгаль болон хүний нийгэм, хүний биед эерэг сөрөг үйлчлэл үзүүлдэг юм. 

	Арван хоёр жилийг дотор нь эр буюу арга, эм буюу билиг хэмээн зургаа зургаагаар нь хуваадаг билээ. Үүнд хулгана, бар, луу, морь, бич, нохой зургаа нь эр буюу арга болно. Харин үлдсэн үхэр, туулай, могой, хонь, тахиа, гахай зургаа нь эм буюу билиг шинжит болно. Эр, эмээр нь арга билигт хуваахаас гадна орших орон, эзлэх өнгөөр нь арга билигт хуваахад зарим жил нь аргын арга, билгийн билиг болдог тул огторгуйн цаг хугацааны бүхий л мөчлөг хэмнэл нь бие биеэс нь үл салгах арга билгийн харилцан солилцоонд урсан өнгөрнө. 

	Тухайлбал: Аргын улирлын зургаа долоотой онд тохиолдсон жил амьтныг гал махбод (улаан улаагчин) эзэлсэн байдаг билээ. Эдгээр жилүүдэд аргын хүчин давамгайлж билгийн шинж хомсдох тул арга билгийг төлөөлсөн эр, эм хүн болон арга билигт хуваагдах таван цул, зургаан савд эерэг сөрөг нөлөө үзүүлэх болно. 

	Чухамхүү энэ огторгуйд ургасан жилийн арга билгийн арвитал хомсдол тэнцлээс нь хөөж хүний биеийн арга билгийн тогтолцооны хувиралт өөрчлөлтийг тооцон үздэг буй. Мөн үүний зэрэгцээ 12 амьтны орших орон буюу найман суудлын учралаар арга билигт ангилна. Галыг эрхлэх улаан зүг (аргын зүг) буюу өмнө зүгт орших луу, могой, хонь, бич жил нь орны хувьд аргын шинжид багтах юм. Мөн цагаан зүг буюу хойд талд орших тахиа, нохой, гахай, хулгана, үхэр, бар, туулай жилүүд нь билгийн орон зүгт орших болно. 

	Тухайн нэг жилд төрсөн хүн тэр жилийнхээ арга билгийн ерөнхий төлөвийг өөртөө хадгалах боловч огторгуйд урган гарсан жилийн өнгө махбодын арга билгийн зохицол болоод тэр жилд учирсан суудлынхаа шинжээс хамааран хүмүүний ерөнхий арга билгийн арвитал хомсдолыг тооцохын зэрэгцээ хүний бие эрхтний идэвхжил хямралыг тооцон гаргадаг билээ. 

	Азийн нэрт эрдэмтэн Аль Бируни “Хүний бие нь ертөнцтэй төстэй" хэмээн өгүүлсэн байдаг төдийгүй ухаант мэргэдийн минь судар номдоо хүмүүн бид өөрөө өөрийгөө танин мэдвээс байгаль ертөнцөө танихад энүүхэнд билээ гэснийг орчин үеийн, шинжлэх ухаантнууд давхар баталсанд хамаг учир оршино. Тухайлбал аугаа их гараг эрхэст үйлчлэх хүч нь гараг хоорондынхоо үржвэрт шууд пропорциональ хоорондын зайн квадратад урвуу пропорциональ үйлчлэлтэй" Бүх ертөнцийн таталцлын хууль” нь өчүүхэн үл үзэгдэгч цэнэгт үйлчилдэг “Кулоны хууль"-тай томьёо, хамаарал, үйлчлэлээрээ бүрэн тохирдог билээ. 

	Мянга гаруй жилийн өмнө Дорно дахины гүн ухаантнуудын ертөнц нэгдэлтэй тухай дэвшүүлж байсан үзэл санааны үүднээс үзвэл бичил ертөнц болсон хүний бие нь одот орчлон гэх үлэмж ертөнцтэй төстэй төдийгүй хүний бие цогцос сэтгэл зүйн өөрчлөлт нь байгаль дэлхийн бодис үзэгдэлтэй адил болоод зогсохгүй харилцан арга билгийн нөхцөлт зарчмаар дам холбогдсон байдаг. 

	Арга билиг харилцан зөрчилгүй аваас ертөнц үгүйтэй адил арга билиг хосолсон зөрчилгүй бол хүмүүн гэгч үл орших биз ээ. Эртний Хятадын “Зурхайн бичиг”-т “Дээшээ одон орныг ажиглан доошоо газрын зүйг судлан дундаас нь хүний явдалд нэвтрэх..."13 гэсэн нь чухамдаа сав шим ертөнцийн хоорондох арга билгийн нийцтэй холбоотой болой. 

	Тиймээс тэнгэр газар хүн зохицолдох арга билгийн арвитал хомсдолыг тохируулан хооронд нь гүйлгэх “Хий бясалгал”-ын онолыг Дорно дахины их ёогчид нээн илрүүлжээ. Тэр "Хий бясалгал"-д нэвтэрвэл хоосон чанарт нэвтрэн бүхнийг ухаарч “Гэгээрсэн хүн буюу Бурхан” болдог байна. Чухам гэгээрсэн хүн больё гэхүл арга билгээ зохицуулан амин гүйдлээ удирдах гэнэ. 

	ХVIII зууны дундад үеийн Дээд Монголын алдарт анагаах ухаантан Сүмбэ Хамба Ишбалжир “Рашааны ундрал” бүтээлдээ “Хүний бие анх бүтэхэд эцгийн дусал эхийн шим лүгээ таван махбод цугларснаас бүрэлдэнэ" гэжээ. Яс мэдрэлийг бүтээгч аргын шүтээн болсон эцгийн цагаан дусал, мах цусыг бүрэлдүүлэгч билгийн шинжит эхийн улаан дусал сүлэгдэн арга билгийн учралаар насан хутгийг олж хүмүүний биеийг олох билээ. Насан хутгийг олсон хүний тухай эртний Грекийн гүн ухаантан Платон “Хүн нь бие сэтгэлийн мөнхийн зөрчлөөс тогтоно" гэснийг шүүмжлэн Демокрит “Хүн нь бие сүнсний зөрчил бус нэгдэл" гэж тодорхойлжээ. 

	Харин Дорно дахиныхан арга билгийг харилцан тэнцүү үзсэнээрээ матери анхдагч гэж зүтгэсэнгүй оюун ухаан бусдыг төрүүлсэн гэж мэтгэсэнгүй билээ. Хүний бие бол дүрс сүлдний (Бие сэтгэл) мөнхийн зөрчил нэгдлийн гайхамшигт цогц билээ гэсэн нь арга билгийн харилцан эсэргүүцэлдэх харилцан нөхцөлдүүлэх болон бие биеийг үгүйсгэх боловч бие биеийг шаардах нэгдэлт зөрчлийн томьёолол болно. 

	"Үндсэн асуулт биеийн чийргийг хамгаалах тухай" өгүүлэлд: "Хүний бие нь арга билгийн хувиралтаас салшгүй...”14 гэсэн байдаг болохоор хүний биеийн бүтэц гадар дотор эрхтэн мэдрэл судас шөрмөс зэрэг бүхий л хэсгүүдийг арга билигт хуваах билээ. 

	"Хүмүүн хэмээгч тэнгэр газрын заяаснаар амь нь арга билигт холбогдох"15 төдийгүй арга билиг нь аав, ээж, ах, эгч буюу эр, эм гэсэн эсрэг хүйс болоод бие биеэс нь салгаж үл болох нэгдэлтэй зүйл юм. Ерөнхийдөө эр нь арга, эм нь билгийг төлөөлөх боловч арга нь эр хүнд, билиг нь эм хүнд голчлон байх нь сайн боловч хэт ихэдвэл хор болдгийн адилаар дан ганц арга билигт туйлшруулан үзэж болохгүй юм. 

	Аргыг цэврээр эр хүнтэй холбох нь хэтрүүлэл болох боловч эр хүнтэй адилтган үздэг ба энэ нь өргөжих тархах үе буюу амьсгалд бол амьсгаагаа гаргах үе юм. Тиймээс гадагшаа чиглэсэн гаднах үйл ажил хийж бүтээх гэсэн үг юм. Мөн өгөөмөр зан өөрийгөө зохицуулах чадалтай боловч хэт ихэдвэл булаан эзлэгч, шатаах мэт түрэмгийлэгч болно. Түүн лугаа нэгэн адил билгийн шинж нь эмэгтэй хүнтэй ихээхэн холбоотой боловч дан ганц эм хүний талаас нь авч үзэж болохгүй юм.

	Арга билгийн уялдаа холбоо нь нэгэн хэвийн механик зүйл бус харин маш нарийн харилцан зүй тогтолтой ертөнцийн дотоод мөн чанарын илэрхийлэл болно. Монголчуудын танин мэдсэн арга билгийн онолоор гараг ертөнц болон байгаль дэлхий ан амьтан ер нь хүний мөн чанар хийгээд хүн байгалийн харилцаа төдийгүй бүхий л зүйлийг тайлбарлаж болох юм. Ерөөс арга билиг хоёрыг тэр нь сайн энэ нь муу гэсэн үнэлэлт өгч болохгүй тус тусдаа зүйл биш харин амьдралын энергийн тархалтын хоёр тал юм. 

	Анагаах ухаан нь хүний биеийн эрүүл байдлыг хамгаалахын тулд үүссэн болохоор арга билиг хосолсон сав ертөнцийн бүтээгдэхүүн болоод арга билгийн шүтээн болсон хүний биеийн зүйг арга билгийн барилдлагаас үл салган үзэх билээ. Хүнд гэм болох найман түмэн шалтгаантай 404 өвчнийг арга билгийн харьцангуй тэнцүү байдлаа алдаад хэтэрхий бадрах доройтох аргын гажуу билгийн гажуу буюу халуун хүйтэн гэсэн хоёрхон хэсэгт хуваах билээ. 

	Тиймд хүний бие цогц болон бие эрхтнийг ерөнхий байдлаар нь арга билигт хуваавал:

	Энэ мэт хүний биеийн бүх л хэсгүүдийг арга билигт хуваагаад зогсохгүй дотор нь бас арга билигт нарийсган хуваах билээ. Зөвхөн арга буюу билгийн аль нэгэнд багтсан эрхтэн судасны дотор ч арга билиг хосолсон үйл ажиллагаа явагддаг аж. Тухайлбал “Хүчир асуулт" өгүүлэлд: “Судас бол хий цусыг гүйлгэн арга билгийг нэвтрүүлж биеийг шимжүүлнэ”16 гэснээс үзэхэд илт юм. 

	Хүний биеийн үйл ажиллагааны арга билгийн хувиралтыг зөвхөн таван цул, зургаан савын хэмжээнд авч үзвэл: Цул сав нь дотор эрхтний ерөнхий нэрийтгэл нэр болно. Цул гэсэн нь ерөөс цулархаг эрхтэн болох зүрх, уушги, элэг, дэлүү, бөөр тав юм. Б. Жигмэдийн “Монголын анагаах ухааны үндсэн онол" номд “... Цул бол таван махбодын тунгалгийн шүтээн тул эрхэм дээд нь болой"17 гэжээ. 

	Сав нь ерөнхийдөө савархаг эрхтэн болох ходоод, гэдэс, олгой, цөс, давсаг, самсаа зургааг хэлнэ. Дээрх номд “Зургаан сав хэмээдгийн учир шалтгаан нь таван махбодын тунгалгуудын цөв нь тэнд хурдаг учраас сав хэмээсэн юм” гэжээ. Цул савыг таван махбодод төрөлжүүлэхийн зэрэгцээ эдгээр нь тус бүрдээ биеийн зүйн чухал ажиллагааг гүйцэтгэхээр барахгүй хоорондоо харилцан түшиглэж харилцан нэгдэх нэгдмэл харьцаатай билээ. 

	Цул савыг таван махбодод төрөлжүүлэх түүний учир холбогдлыг өмнө нэгэнт өгүүлсэн тул энд зөвхөн арга билгийн харьцааг өгүүлсүү. Ерөнхий шинжээрээ цул эрхтэн нь арга, сав эрхтэн нь билигт багтах боловч тус тусын махбодын шинж, хийх үйл ажиллагаа орших орных нь хувьд арга билигт ангилан үзэж болох байна. 

	Хүснэгтээс үзвэл соронзонг хэчнээн хуваасан ч эсрэг тэсрэг туйлаа хадгалдгийн адилаар эрхтнийг цаашид гүнзгийрүүлэн задлах тусам арга билгийн хуваарилалт үүсэх болно. Хятадын анагаах ухаанд Инь нь эм хүнд, Янь нь эр хүнд голчлон байх нь сайн гэсэн нь Монгол анагаах ухааны арга билгийн онолд эр хүнийг аргад, эм хүнийг билигт оруулсантай адил билээ. Гэхдээ хоол ихэдвэл хор болдгийн адилаар эм хүнд дан ганц инь, эр хүнд янь байх нь тийм ч сайн биш юм. “Хий сүлдийг зохицуулах” өгүүлэлд: "Арга билиг дөрвөн улирал бол түмэн бодисын эх адаг болмуй. Үхэх сэхэхийн үндэс бөлгөө. Үүн лугаа сөрвөөс гай гамшиг үүсмүй, дагавал хүнд өвчин эс үүсмүй"18 гэдэг болохоор сөрөн харшилдаж арга билиг нь харьцангуй тэнцүү байдлаа алдан хэтэрхий бадрах эсвэл доройтох зэрэг арга билгийн гажуугаас өвчин үүсдэг ажээ. 

	Үүнийг "Хий бясалгалын судлал" зохиолд: “Билиг хэтэрвэл хүйтний гэм болмуй. Арга хэтэрвэл халууны гэм болмуй. Мөн арга нь доройтвол халууны гэм”19 гэснийг хүний биеийн зүйг таван махбод цаг хугацааны хувиралтын арга билигтэй уялдуулж өвчлөлтийн ерөнхий шинж гарч болох юм. Тухайлбал аргын шинжит эрэгтэй хүн таван цул эрхтний өвчнөөр голлон өвдөх нь илүү байж болох төдийгүй үүн дотроо аргын арга болсон элэг, зүрхний өвчлөлт нь илүү байх магадлалтай гэсэн үг. Харин билгийн шүтээн болсон эм хүн зургаан сав эрхтнээр амархан өвчин олж болох боловч билгийн билиг давамгайлсан бөөр, давсгийн өвчнөөр өвдөх нь түгээмэл байж болох юм. 

	Үүн лугаа нэгэн адил билгийг эмэгтэйн эхлэлтэй адилтгах нь хэтрүүлэл болох боловч энергийн анхны тал гэж болно. Амьсгалд бол амьсгаа авах үе юм. Тэр нь нууц нандин уран бүтээлч эхлэлийг илэрхийлнэ. Билиг нь эмийн талыг илэрхийлэн дотогшоо чиглэсэн учир мэдрэц ихтэй уриалгахан уян зөөлөн боловч хэт их болбол хар амиа хичээсэн, эзэмших хүсэлтэй, нийцгүй зожиг болно. 

	Ерөөс “Наран саран хийгээд од гараг ба эш эрхтэн хийгээд таван махбод, найман хүлил хийгээд есөн мэнгэ ба өдөр шөнийн ёсон хийгээд чөтгөр сахиулсны хувилгах улирах ба уул нуур хийгээд загас мэлхий хорхой шоргоолжноос аливаа өвс модод хүртэл энэ арга билгийн ёсон үгүй нь үгүй. Энэ нь цөм өөрөө болсон илүү дутуугүй хослон барилдсан ёсон мөн тул хэн бээр засах, эвдэх хийгээд нэмж бууруулж үл чадна. Арга билгийн ёсон түүний үндэс нь нэгэн бөгөөд аргын ёсон хөдлөл буюу. Билгийн ёсон нам буюу, нэгэнт хөдлөх нэгэнт нам болох нь арга билгийг түшиж нам болно. Билиг аргыг дагаж хөдөлнө. Эр нь эмийг гэр болгоно. Эм нь эрийг дагаж тогтоно"20 гэж бүхий л зүйлийг арга билгийн харилцан холбоотойг дурдсан байна. 

	Монголчууд нь эртнээс нааш “Гэр дэхийг эм нь мэдэж, гадаахыг эр нь мэддэг” гэсэн ёс журмаар ажил төрлөө зохицуулан амьдарч үр хүүхдээ ч энэ ухаанаар хүмүүжүүлсээр ирсэн байна. Монгол айлын ээж нь хүүхдүүддээ ч амьдрах, аливааг хайрлах ухаан санааг зааж өгдөг бол аав нь ажил хийж амьдрах арга барилыг сургасаар ирсэн билээ. Монголчуудын аргын шинжит гэрийн эзэн буюу аавыгаа гал, нартай адил ивээн дулаацуулагч, муу муухайг устган арилгагч амьдралын хөдөлгөөнийг өөдрөг дэврүүн болгож, биеийг хатаагч чанартайг тогтоон аавыгаа их үдийн нар тусах гэрийн хоймор суулгаж гэрийн нар хэмээн хүндлэн дээдлэх болжээ. 

	“Аргын ёсон төрүүлнэ. Билгийн ёсон бүтээнэ. Арга билиг нийлэлдвээс хамаг бүгдийг төрүүлдэг”21 тул арга билгийн дундаас төрсөн хүүхэд багачууд нь арга билиг болсон “Эцэг эхийн урдуур хөндлөн гулд явах ёсгүй, тэгвээс "Нар, сар, хиртэнэ" гэдэг нь эцэг эхээ нар, сартай адилтган бишрэх ёстой"22-г үзүүлсэн нь арга билгийн ухаан байгалийн зүй зохисдох зөв харьцааг маш нарийн илэрхийлсэн ойлголтоор үр хүүхдээ хүмүүжүүлсээр иржээ. 

	Тиймээс “Үр хүүхэд нь эцэгтээ их наалдан эрхэлбэл галд шатах мэт. Эхдээ нялуурч эрхэлбэл усанд живэх мэт болно. Эцгээсээ бие сэтгэлээрээ холдвол гаднын хүйтэнд галаас холдох мэт даарна. Ээжээсээ бие сэтгэлээрээ холдвол шим шүүснээсээ салсан ургамал мэт гандана. Иймээс эцэг нь хүүхдэдээ нар мэт халуун дулаан илчээрээ ивээн хайрлаж дулаацуулагч эрмэлзэн тэмүүлэх өөдрөг дэврүүн хүслийг нь дэмжин урамшуулагч, эвгүй буруу явдал хөдөлгөөнийг нь шатаан ариутгах мэт цэвэрлэн засагч байх ёстой. Ээж нь хүүхдээ ургамлыг ундлан тэжээгч ус мэт ундаалан тэжээхийн зэрэгцээгээр хөнгөн дэврүүнийг нь саатуулан барьж, саланги санааг нь эвлүүлэн барилдуулж, хир буртаг мэт муу муухайг нь угаах мэт арилгадаг байх ёстой"23-г арга билгийн онолоор сурган хүмүүжүүлэх ухааныг судлагч Х. Дарамбазар гуай тодорхой өгүүлжээ. 

	Арга билгийн тухай дээрх дүгнэлт нь эртний мэргэдийн айлдсан “Тэнгэрийн ёсыг байгуулахад арга билиг, хүний ёсыг байгуулахад өршөөл журам”24 хэмээсэнтэй утга нэг юм. 

	Эртний Хятадын "Зурхайт ном"-нд “Эцэг тэнгэр их болой, эх газар уужим болой. Түмэн бодисын үржин өсөх нь тэнгэрийн ивээлийг шүтмүй”25 гэсэн бол Монголчууд “Эцэг тэнгэр минь, эх газар минь" хэмээн арга болсон тэнгэр, билиг болсон газар дэлхийгээ хүндлэн дээдэлж шүтсээр ирсэн. 

	Аливаа зүйлийн уг язгуур болсон арга, билиг үүссэн тухай “Баруунш зорчсон нь" хэмээх үлгэрийн номд өгүүлэхдээ “Тэнгэрийн агаар доош буун, газрын амьсгал дээш мандан тэнгэр газрын уур амьсгал нийлэлдвээс (Арга билиг Д. М.) хамаг бодис сая бүтмүй"26 гэжээ. 

	Тиймээс зарим нэг ном сударт дээрээс гийгүүлэх тэнгэр, доороос шимжүүлэх газар буюу тэнгэр, газар хоёроор арга билгийг төлөөлүүлэн нэрлэх явдал байдаг байна. Тухайлбал: "Амьтны заяагаар болсон эрдэнэ асар сайн хийгээд муу хоёр бүхийн тул ариунаа ялгах товч шастир”27 хэмээх морь шинжих сударт: “Тэнгэрийн морь гэгч арслан харайсан мэт цээж сайн урд хөл урт, толгой өндөр, хамар их, нуруу ирмэгтэй. Газрын морь гэгч нь мэлхий унасан мэт мах ихтэй, дөрвөн хөл богино, нуруу балтгар хашин" гэж арга билгийн шинжээр нь морины дүр төрхийг өгүүлжээ. 

	Хүйтнийг төлөөлсөн билгийн шинж нь урин дулаан болох хаврын эхэн сараас буурч халуун дулааны шинж болсон аргын хүчин өсөн өссөөр зуны эхэн, дунд могой, морь сард аргын туйл болох билээ. Үүний нэгэн адил намрын эхэн сараас аргын хүчин буурч билгийн хүчин шинж давамгайлсаар тэсгим хүйтэн өвлийн тэргүүн дунд гахай, хулгана сард билгийн туйл болох юм. Тиймээс арга билгийн арвитал хомсдолт цаг хугацааны өөрчлөлт нь арга билгийн шүтэлцээт байгаль дэлхий болон арга билгийн цогцот хүмүүний эрүүл мэндэд эерэг сөрөг нөлөө үзүүлдэг байна. 

	Монголчууд эртнээс нааш гэр орон, дээл хувцас, эмээл хазаар, тэрэг цуух, бурхан тахил болон аливаа эдэлж хэрэглэдэг эд өлгийн зүйлээ арга билгийн зөв зүй тогтлын дагуу бүтээдэг байсны зэрэгцээ зан үйл, хүмүүжил суртахуундаа арга билгийн ёс зүйг шингээн сурган хүмүүжүүлсээр иржээ. 

	Арга билиг хоёрын харилцан зөв зүй тогтол зохицолтой дуу авиа, хүч, өнгөний зохиомж нь маш нарийн төгс төгөлдөр утга шинжийг илэрхийлж чаддаг байна. Эр хүний хийморь лундааг сэргээх “Хийморийн дарцаг”-ны сүр хүч цог золбоог сэргээх чанар нь арга билгийн зөв байрлал харьцаан дээр тогтсон өнгөний зохицолд буй. 

	Хийморийн тухай:28 12 жил амьтны гол мөн чанар болсон “Амь, бие, эрхтэн, хийморь, сүлд” хэмээх таван махбодын нэг болох "Хийморь” махбод нь адилхан байдаг жилүүдийг “Ивээл жил” гэдэг байна. Ер нь харилцан бие биедээ тааламжтай зохицол сайтай ивээл жил болдгийн гол учир нь хүний цог золбоог илэрхийлсэн хийморь махбод нь ижил байхыг хэлдэг байна. 

	Хар зурхайн “Гал, шороо, төмөр, ус, мод" гэсэн таван махбодоос шороон махбод нь Хийморийн Махбодод оролцохгүй байгаа тохиолдол нь ч маш нарийн учир холбогдолтой юм. Тухайлбал: Гал махбод нь өмнө, усан махбод нь хойд, модон махбод нь зүүн, төмөр махбод нь баруун зүг буюу тэгш суудлыг илтгэнэ. 

	Харин шороон махбод нь найман суудал дээр дөрвөн зовхис буюу дөрвөн ӨНЦГИЙГ төлөөлдөг. Тиймээс хүний хийморь лундаа нь тэгш босоо байж мандан бадардаг болохоор “Найман суудал”-ын дөрвөн өнцөгт тохиодог шороон махбодыг үл оролцуулан мөнхөд мандан бадрахыг бэлгэдэн тэгш суудалд буй “Гал, төмөр, ус, мод” дөрвийг хийморь махбодод оролцуулсан нь ийм учиртай. 

	Ийнхүү ивээл жил болсон байдал, ивээл жилтний хийморийн буулт нь адил байдаг нь санамсаргүйн адил тухайн хүнээ төлөөлөн түүний цог золбоог сэргээн бадруулах үүрэг бүхий хийморийн дарцгийг бүтээх өнгө, хийсгэн мандуулах зүг чиг, цаг хугацаа зэрэг нь махбод арга билгээсээ хамааран маш нарийн зүй тогтолтой ажээ. 

	Ертөнцийн зүй тогтол хоорондын уялдаа холбоо дотоод мөн чанарыг тодорхойлдог таван махбод нь өөр өөрийн өнгөтэй байхаас гадна өнгө нь хүртэл хоорондоо “Харилцан эх-хүү, нөхөр-дайсны харьцаанд зохицдог” байна. Гал нь улаан, улаагчин. Шороо нь шар, шарагчин. Төмөр нь цагаан, цагаагчин. Ус нь хар, харагчин. Мод нь хөх, хөхөгчин өнгө болдог байна. 

	Монголчууд эртнээс нааш зөн бэлгэдлийг эрхэмлэж ирсэн ард түмэн болохоороо цог золбоог бадруулан дэлгэрүүлэх хийморийн туг дарцагтаа хар өнгийг оруулдаггүй тул мод, усан махбодуудын зурхайн ухаанд авч үздэг үндсэн өнгийг мод, усны үзэгдэх өнгөөр орлуулдаг байна. Ер нь хар өнгө нь аймшиг болоод харанхуй, хатуу гэсэн утга санааг агуулдаг тул муу муухай зүйлийн илэрхийлэл болдог байна. Тиймээс хар санаа, хар хүйтэн гэх мэт төдийгүй орчин үед ч гэсэн аймшгийн киноны үйл явдал болоод нэрд нь хар гэсэн үг байнга орсон байдаг нь нэгийг өгүүлэх мэт. Тухайлбал “Хар муур”, “Хар ном” зэрэг болон бусад аймшгийн киноны үйл явдал нь харанхуй шөнө болдог юм. 

	Аливаа зүйлийн дотоод мөн чанарыг тодорхойлон зохицуулдаг зурхайн таван махбодын шүтэн барилдлага зүй тогтлын дагуу Хийморийн дарцгийг бүтээж хийсгэх цаг хугацаа, зүгийг ч нарийн тогтоодог. Түүнийг хялбар ойлгуулахын тулд дараах хуудсанд хүснэгтлэн үзүүлэв. 

	Хийморийн дарцагт зохицон орсон таван өнгө нь хөх тэнгэр, шар газар, цагаан сэтгэлтэн, улаан амьтан (цус), ногоон ургамлын өнгийг багтаасан агуулгатай хэмээдэг байна. Мөн үүнийгээ:

	“Хөх мөнх тэнгэр дээдийн дээд

	Эхийн цагаан сүү ариуны бэлгэдэл 

	Махбодын цогцсыг бүтээх цус 

	Эрхэм тоост орчлон шар

	Хамгийн дээд хан дэлхий ногоон" өнгө зохицол болсон энэ тавыг шүтэж байвал хүний хийморь цог жавхаа мандана хэмээн үздэг байна. Ийнхүү хийморь махбодод нь тулгуурлан бүтээдэг Хийморийн дарцгийн өнгөний зохицол учир зүйг нь махбодын онолын үүднээс тайлбарлахул:

	“Рид хувилгааны хүч төгөлдөр эрдэнийн эрхэм дээд хүлэг морио" дарцгийнхаа төв дунд байрлуулан "Дөрвөн туурай нь цахилгаан мэт гялалзан ирэхийг нь үзвэл дөрвөн хүчтэний бэлгэ шинж бүрдсэн" хэмээн ерөөж магтдаг ажнай хурдан мориныхоо өнгийг тухайн ивээл жилтний хийморь махбодын өнгөөр хийдэг тул “Хий-морь” хэмээн дарцгаа нэрлэсэн буй.

	Энэчлэн дарцгийнхаа өнгийг тухайн ивээл жилтний хийморь махбодын эх махбодынх нь өнгөөр дэвсгэрийг нь, хүү махбодынх нь өнгөөр тарнийн үгийг нь. Нөхөр махбодынх нь өнгөөр зах эмжээрийг нь. Дайсан махбодынх нь өнгөөр илүү гарсан бяцхан хэлийг нь хийж зохицуулдаг байна. 

	Арга билиг хоёрын харилцан зөв зүй тогтол зохицолтой өнгөний зохиомж нь маш нарийн төгс төгөлдөр утга шинж хүчийг илэрхийлж чаддаг байна. Эр хүний хийморь лундааг сэргээх Хийморийн дарцгийн сүр хүч цог золбоог сэргээх чанар нь арга билгийн зөв байрлал харьцаан дээр тогтсон өнгөний зохицолд буй. 

	Монголчууд нь үргэлжид нүдээ нээн сонор соргог байж урт удаан насалдаг эр, эм хоёр загасыг төрийн сүлдэндээ оруулсан нь их л учиртай юм. Төрийн сүлдэнд орсон хоёр загас нь Монголчуудын арга билгийн нэгдэл цогцыг үзүүлсэн бэлгэ тэмдэг болно. Арга билиг цогцолсон аливаа зүйл нь маш бат бэх хүчирхэг байдгийг танин мэдсэн мэдлэг ухааны ч илрэл гарцаагүй мөн буй заа. 

	Арга билгийн гүн ухааны гайхамшгийг үзүүлж чадсан өндөр гэгээн Занабазарын "Соёмбо" тэмдэг нь МЭӨ 4000 жилийн үеийн өнө эртний их соёл иргэншилт Майя нарын хадан дээрх (Төв Америкийн Юкотаны хойг) одон орны нар сар хиртэх үзэгдлийг тайлсан зурагтай нэн төстэйгөөс гадна МЭӨ 4-р зуунд Английн Стонхөнж дахь чулуун хадан дээр сийлсэн одон орны оргил судлах нарны зураас зурагтай нэн төсөөтэй ажээ. Ялангуяа МЭӨ 3379 оны 2-р сарын 15-ны өдөр сар хиртэхийг тэмдэглэсэн Майя нарын хадан дээрх зурагтай таардаг гэнэ. 

	Мөн “Баясгалант цэцэрлэг очрын хадан агуй арга билгийн тив" хэмээн ном сударт тэмдэглэгдсэн Өндөр гэгээний ном бүтээл нямбын орон болсон Төвхөн шивээтэд бүтээсэн Занабазарын “Дарь эхийн цутгуур нь... хөлийн баруунаа жийн, зүүнээ хураасан нь арга билгийн хослон барилдлагыг бэлгэдэн баруун мутраа өвдөгний тус газраа сунгаад алгыг дээш тосгосон"29 Дарь эхүүд нь урлагийн сонгодог бүтээл болж чадсан юм. 

	Аливаа зүйлийг гоё сайхан болгодог Түмэн наст хээ нь арга билгийн зөв цогцыг агуулсан байдаг тул хээний хувьд гоо зүйн дээд илэрхийлэл болж чаддаг байна. Түмэн наст хээ нь нар зөв (арга) эргэсэн хас, нар буруу (билиг) эргэсэн юндэн хоёроос бүтдэг юм. 

	Дэлхий ертөнцөөр түгэн тархсан ямар ч дуу авиа нь таван эгшиг арван хоёр хөг аялгуунд хуваагддаг төдийгүй тэдгээр нь өөр өөрийн онцлогт таарсан нэртэй бөгөөд тэр нь “Зургаан арга хөгийн нэр болбоос: Дундад хөг, их чуулалт, ариун угаал, зочлогч, гамшгийн үүсэл, тасарсны залгамж хэмээнэ. Зургаан билиг эгшгийн нэр болбоос: Их билиг хөг, хавирах хөг, дундад билиг хөг, цугласан билиг хөг, төгсгөлийн билиг хөг, тохиолдуулах хөг хэмээн үүгээр таван эгшгийн өндөр намыг өөрчлөх зэргээр хөгжмийн аялгууны яруу найруулгыг алдуулалгүй”30 тансаг сайхан эгшиглэнтэй болгодог байна. 

	Сэтгэл сэргэж уярам ая эгшгийг гаргадаг “Морин хуур”-ын шандсыг арга хөг гаргах цагаан хялгас 140 ширхэг, билиг хөг гаргах хар хялгас 120 ширхэг, нумынх нь хялгас 100, бүгд нийлээд 360 ширхэг хялгасаар хийж, өнгө тооны зохицлыг арга билгийн зөв зүй зохиомжоор хийдэг тул Оросын алдарт яруу найрагч С. Есенин “Хуурын эгшгээр тэмээ уйлуулж болно гэж Монголчуудын хэлдэг нь талаар бус”31 хэмээн уулга алдан өгүүлсэн нь гайхамшигтай үнэн болно. 

	Мөн Буддын шашны тарни номын хүч чадал нь авианы нийлэмжийг арга билгийн үүднээс зөв зохицуулж чадсанд оршино. Тиймээс ч шашны “Маань мэгзэм” нь авиа үсгийн нийлэмжийг арга билгийн онолоор маш нарийн зохиомжилж чадсан болохоор хүн тогтооход хялбар болоод зориулсан зүйлдээ үйлчлэхдээ хүчтэй байдаг байна. 

	Тухайлбал:

	“1. УМ гэхүл хүчин урт асар тэнгэр нарт үл төрүүлэгч арга. 

	2. МА гэхүл догшин асарт үл төрүүлэгчийн арга. 

	3. НИ гэхүл гаслан ертөнцийн хүнд үл төрүүлэгчийн арга. 

	4. БАД гэхүл мунхаг адгуусанд үл төрүүлэгчийн арга. 

	5. МИ гэхүл өлсөх мангас бэрдэд үл төрүүлэгчийн арга. 

	6. ХУ гэхүл харанхуй тамын дотор үл төрүүлэхийн арга. 

	7. ХУ гэхүл жаргалант ертөнцөд хүргэхийн арга. 

	Арга зургаан үсэг энэ буй. 

	 

	1. УМ гэхүл өглөгийн чанад хязгаар хүрсний чанар. Хараал үгүй увдис. 

	2. МА гэхүл хүлцэнгүй чанад хязгаар хүрсний чанар. Аймшиг үгүй увдис. 

	3. НИ гэхүл шагшаабадын чанад хязгаар хүрсний чанар. Нисваанисын гэмүүдээс хагацсаны увдис. 

	4. БАД гэхүл дияаны чанад хүрсний чанар. Алгасангүй сэтгэлээс хагацсаны увдис. 

	5. МИ гэхүл хичээнгүй чанад хязгаар хүрсний чанар. Амарлингуй сэтгэлийн увдис. 

	6. ХУ гэхүл билгийн чанад хүрсний хязгаар. Хамаг үйлийг өөрөө бүтээсний увдис. 

	Арван хоёр билиг арга хоёрын чанар энэ буй"32 гэжээ. 

	Арга билгийн харилцан тэнцүү шинжтэй багаж зэвсгийн хүч чадал нь аль хэр хүчтэй болохыг өгүүлсэн зохиолоос эшилбэл: “Тэр арга билгийн муна гэдэг чинь аргын хатуу, билгийн зөөлнийг агуулсан байдаг. Ердийн хүн тархин дундуураа татуулах нь бүү хэл, үзүүрийнх нь хэдэн ногоон навчинд л шүргүүлэхэд амьгүй болох учиртай юм”33 гэснээс үзэхэд тодорхой юм. Эзэн Чингис хаан:

	 

	"Билгийн чанад гараад 

	Тогтож суурьшсан ч 

	Билгүүн ёсоор яваарай 

	Аргын чанад гараад 

	Алсалж холдсон ч 

	Ангид бүү сэтгээрэй” 

	 

	гэсэн айлдал сургаалыг байнгад анхааран явбал зохино.


 

	МАХБОДЫН ТУХАЙ ҮНДСЭН ОЙЛГОЛТ

	Махбод гэдэг нь Санскрит хэлний МАХААВХУУТА буюу МАХА-их, ВХУУТТА-бие, бодис элемент гэсэн хоёр үгнээс нийлж бүтсэн бөгөөд аливаа юмс үзэгдэл, бодисын уг язгуур мөн чанарыг төлөөлүүлэн нэрлэдэг гүн ухаан, зурхай, анагаах ухааны гол ухагдахуун юм. 

	Орчин үеийн шинжлэх ухаанд "АТОМ” хэмээн томьёолдог ухагдахууныг Энэтхэг, Төвөд, Монголын эрдэмтэн мэргэд "Хумхын тоос" хэмээн нэрлэдэг төдийгүй тэдний ойлголтоор хумхын тоос нь ямар ч бүтэцтэй байлаа гэсэн өөртөө "Шороо, ус, гал, хийн" язгуур чанарыг хадгалсан байдаг гэнэ. Энэхүү хумхын тоос бүхэнд байх язгуур чанарыг “МАХБОД” гэдэг байна. 

	Эртний гүн ухаантнууд ертөнцийн язгуур үүслийг нэг буюу хэд хэдэн бодис элементэд төрөлжүүлэн нэгтгэн тайлбарласаар иржээ. Тухайлбал, МЭӨ 11-8-р зууны үед эртний Энэтхэгт бичигдсэн “Шатапатха брахман" гэдэг шастирт ертөнцийн анхдагч эхлэлийг "УС" хэмээн үзэж байсан бол Вед шастируудад “УС, ОГТОРГУЙ”-г анхдагч болгон үзэж байв. Мөн эртний Грекийн гүн ухаантнууд үүний нэгэн адил санааг дэвшүүлж байсан байна. 

	Грекийн шинжлэх ухааныг үндэслэгч хэмээн үздэг түүхч, гүн ухаантан Фалес (МЭӨ 615—547 он) “Байгалийн бүх бодис, үзэгдэл нь нэг нэгдмэл материаллаг эхлэлтэй” гэж үзэж байв. Тэр “Оршин буй бүхний материаллаг анхдагч эхлэл нь ус бөгөөд уснаас бүх бодис үүссэн, устахдаа эргээд ус болон хувирдаг. Ус бол мөнх бөгөөд харин уснаас үүссэн бодис үзэгдэл нь түр зуурын үүсэлтэй, мөхөлтэй" гэж үзэж байжээ. 

	Мөн үеийн томоохон сэтгэгч Анаксимандр "Бүх бодис үзэгдэл агаараас үүсэж үгүй болохдоо ч түүнд хувиран шилждэг. Агаар буюу хийн мөнхийн тасралтгүй хөдөлгөөн нь оршин буй бүхний өөрчлөлт хувьслын үндсэн шалтгаан мөн. Бодис үзэгдэл янз бүр байдаг нь агаарын халалт хөөрөлт, сийрэгжилт, нягтрал, салалт, нийлэлт зэргээс шалтгаалдаг. Хэмжээ хязгааргүй агаар сийрэгжихэд гал үүсдэг бөгөөд харин агаар нягтарч холилдон хүндрэхэд салхи, үүл, үүсэж улмаар ус, газар эцэст нь чулуу хүртэл бий болдог” гэж дурдсан байна. 

	МЭӨ 544-483 оны орчим амьдарч байсан Грекийн аугаа их гүн ухаантан Гераклит “Бодис үзэгдлийн үүсэл, хөдөлгөөн, хувьсалт, мөхөл нь чухамдаа галын хөдөлгөөний өөрчлөлтийн үр дүн мөн бөгөөд байгалийн бүх бодис үзэгдэл галаас үүсэж үгүй болохдоо галд эргэж хувирдаг гэж оршин буй бүхний анхдагч үндэс нь гал хэмээн нотолжээ. Энэ мэтчилэн аль нэг бодис юмыг аливаа зүйлийн анхдагч гэж үзэхийн зэрэгцээ хэд хэдэн бодисоос үүсэлтэй хэмээн үздэг гүн ухаантан гарсан байна. Үүний нэг нь Ксеофан (МЭӨ 6-5) бөгөөд, тэрээр юмсын эх үүслийг шороо, уснаас эхлэлтэй" гэж үзэж байжээ. 

	Монголчуудын эртний нэгэн домогт: “Манай дэлхий анх одоогийнх шиг хөрс шороо гэж байхгүй усаар бүрхмэл байсан”34 гэж ертөнцийн уг үүслийг усаар тайлбарласан байхад бас өөр нэгэн домогт “Анхандаа газар байхгүй гал, ус, салхи холилдсон юм байжээ”35 гэж ертөнцийн уг үүслийг “Гал, Ус, Салхи" гэсэн язгуур гурван махбодод хураангуйлан өгүүлж байсан бол “Их эртнээс настай өвгөд нар амаар уламжлан хэлсэн үлгэрийн үг болбоос ертөнц бүтэц гарч, гурван аймаг ялгаж явмуй хэмээмүй. Усны аймаг, шороон аймаг, модны аймаг хэмээн..."36 өдөр тутам үзэгддэг ус, мод, шороогоор хураангуйлсан байна. 

	Ер нь Монголчуудын эртний “Домог үлгэрт ертөнцийн юмс үзэгдлийн мөн чанарыг эртний гэнэн цагаан сэтгэлээр тайлбарлахыг оролдсон хүн төрөлхтний ухамсрын өвөг үеийн зургийг илэрхийлсэн байдаг”37 тул дээр дурдсан домог нь ертөнцийн уг язгуур үүслийн тухай Монголчуудын өвөрмөц ойлголт болохын хувьд ертөнцийн мөн чанар махбодын ойлголт нь эртний уламжлалтай болохыг харуулж байна. 16-р зууны үеэс эхлэн Буддын шашин гүн ухаан Монголд дэлгэрэхийн дагуу Буддын ном сургаалыг орчуулан тайлбарлах болсон ажээ. Энэ үеийн Монголын эрдэмтэн мэргэд ертөнцийн уг үүсэл мөн чанарыг тайлбарлахдаа гол төлөв Буддын гүн ухааны “Илт номын сан"-ын онолыг баримталж байв.

	Энэ тухай доктор Ш. Бира “Монгол түүхчид нь дэлхий ертөнц хүн амьтан анх буй болсныг бурхан буюу ямар, нэгэн ид шидтэй дээдийн хүчинд дулдуйдан тайлбарладаггүй харин ямар нэгэн үйл үзэгдлийн дотоод хүч шалтгааны тухай эртний Энэтхэгийн гэнэн материалист үзлийн үүднээс тайлбарлахыг оролддог байсан нь их анхаарууштай зүйл”38 гэж маш үнэн зөв дүгнэжээ. 

	Гэхдээ тэд Энэтхэгийн их мэргэдийн томьёолсон дөрвөн махбодын онолыг тэр хэвээр нь ашиглаж байсангүй харин эртнээс уламжилсан өвгөдийн үзлээр “Махбод”-ын оронд “Мандал” гэгч ухагдахууныг хэрэглэн ертөнцийн үүсэл мөн чанарыг гурав буюу дөрвөн мандалд хураангуйлан үзэж байсан байна. 

	Ийм үзэл онолыг анх дурдсан Монгол хүн бол “Эрдэнийн товч"-ийг зохиосон түүхч Ордосын Саган Сэцэн (1604-?) юм. Тэр бээр “Эрдэнийн товч"-доо: “Гадаад сав ертөнц тогтсон ердөө шүтэгч дотоод үр амьтан бүтсэн хоёроос эн тэргүүн гадаад сав тогтсон нь хэмээвэл гурван зүйлийн мандлаар тогтвой... аль гурван мандал гэхүл... зохиогч хийн мандал, үүсгэгч усан мандал, шүтээлэгч шороон мандал”39 болно гэжээ. Энэ үзэл онол нь хойч үеийн эрдэмтэн мэргэдэд гүнзгий нөлөөлсөн бололтой. 

	17-р зууны үед зохиогдсон “Шар тууж”-д дэлхий ертөнцийн уг язгуурыг “Хоосон хөх огторгуйд арван зүгээс хий хийсэн ирж... түүний дээр нь хий хийссэн долоон нуураас болсон... их хурын ус хийд шүтэж... дээр нь алтан тоос өрөм мэт бат тогтов... тивүүд шороогоор бүтсэн”40 гэж дөрвөн махбодоор тайлбарласан байна. 

	Дарма гүүш “Алтан хүрдэн мянган хигээст”41 зохиолдоо өмнөх уламжлалыг даган дэлхий ертөнцийн уг язгуур мөн чанарыг мандлын сургаалаар тайлбарлахдаа Саган Сэцэн болон “Шар тууж"-д дурдсан нэрлэлтээс өөрөөр “Хий, ус, алтан” мандал хэмээн нэрлэжээ. 

	Ролбийдорж “Мэргэд гарахын орон” зохиолдоо: “Сав ертөнц тогтох ёсонд хийн мандал, гал мандал, усан мандал, шороо мандлууд"42 гэж дээрх зохиолуудыг бодвол маш энгийн товчоор өгүүлсэн байна. Мандлын сургаал нь ертөнцийн уг язгуурыг хэдэн зүйлийн бодист төрөлжүүлэн тайлбарлах талаараа махбодын онолтой адил юм. Ийнхүү үзэл онол нь эртний өрнө дорнын гүн ухаанд нийтлэг нэгэн үзэл ойлголттой байсан бололтой. Эртний их соёлт Энэтхэгийн гүн ухааны дөрөв буюу таван махбодын сургаал болон Хятадын таван махбодын онол нь орон, зурхай, хэл шинжлэл, анагаах ухаан зэрэг шинжлэх ухааны мөн чанар зүй тогтлыг тайлбарлах гүн ухааны үндэслэл болж байв. Түүн лугаа нэгэн адил Монголчууд нь эртнээс нааш эмнэлэг, зурхай, одон орны шинжлэл судлалдаа гурав, дөрөв, таван махбодын сургаалыг онолын үндэс болгож байсан бөгөөд өнөөг хүртэл хөгжүүлсээр ирсэн юм. 

	Ертөнцийн аливаа юмс үзэгдлийн орон зай цаг хугацаа хөдөлгөөн болон хүн байгалийн хоорондын шүтэн барилдлага дотоод мөн чанарыг нь эдгээр махбодын харилцан үйлчлэл зүй тогтлоор тайлбарладаг байна. Тиймээс махбодын онолыг Монголчуудын сэтгэхүйн нэг том ололт гэж гадаад, дотоодын олон судлаачид үздэг. 

	з о


ДӨРВӨН МАХБОДЫН ОНОЛ

	Зурхайн ухаан дахь "Хий, ус, гал, шороо" гэх дөрвөн махбодын онол нь нэн эртний улбаатай бөлгөө. Хумхын тоос бүхэнд байх түүний язгуур чанар болсон дөрвөн махбодоор аливаа юмс үзэгдлийн зүй тогтол хоорондын харилцаа холбоог тайлбарлан таниулах аргыг “Дөрвөн махбодын онол" гэнэ. Энэтхэг, Грект хэрэглэж байсан дөрвөн махбодын онол нь одоогоос хэдэн зуун мянган жилийн өмнө “Одон орон зурхайд алдартай гэж гайхагдаж байсан эртний их соёлт ард түмэн Халдейнчууд"43-аас үүсэлтэй болох нь тодорхой биз ээ. Энэхүү язгуур дөрвөн махбодын онол нь эртний соёлт Халдейнчуудад үүсэн улмаар эртний их соёл иргэншилт Вавилон, Шумерт улам нарийсан боловсорч тэндээсээ Энэтхэг, Грекийн мэдлэг ухаанд нөлөөлсөн бололтой. 

	МЭӨ 6-5-р зууны үеийн Грекийн гүн ухаантнууд орчлон ертөнцийн түмэн бодис нь уг эх болсон ганц махбодоос үүсэлтэй гэж үзэж байсан бөгөөд Гераклит Галыг, Фалес Усыг, Анаксимандар Хийг ертөнцийн уг язгуур махбод хэмээн үзэж байсныг өмнө нэгэнт дурдсан билээ. 

	“Мөнхийн хувиршгүй анхдагч” гэгдэх дөрвөн элементийг Грекийн гүн ухаантан Эмпедокл (МЭӨ 490-430 он) “Байгалийн тухай гүн ухаан” зохиолдоо "Бүх юмс шороо, ус, хий, гал гэсэн дөрвөн уг үндэстэй" гэсэн санааг дэвшүүлэн томьёолж дээрх махбодоор бүх зүйлийг төлөөлүүлж ирсэн байна. Гүн ухаантан Аристотель хүний зан төрхийг дөрвөн араншинд хувааж байсан нь санамсаргүй хэрэг биш биз ээ. 

	Энэхүү 4-н үндсэн буюу 4-н элементийн үзэл нь эртний болоод дундад зууны гүн ухааны үзэл онолд олон зуун жил өргөн дэлгэр хөгжиж байсан бөгөөд гол төлөв бодисууд нь хуваагдах болон нэгдэхэд эсрэг тэсрэг хоёр хүч харилцан үйлчилдэг болохыг тайлбарласан байна. Тиймээс ч Ф. Энгельс “Грекийн философийн олон янзын хэлбэрүүдэд нэлээд хожим үеийн ертөнцийг үзэх үзлийн үр үндэс, үүслийн явц бараг бүх хэв маяг шинж агуулагдаж байсан юм. Энэ нь гүн ухааны гол цогц болсон махбодын онолын тухай мэдэгдэхүүнийг онцлон дурдсан биз ээ. 

	“МЭӨ 4-2-р зууны үед Энэтхэгийн гүн ухааны олон чиглэлүүд тодорхой системтэй болон биежжээ. Үүнд Логаяата, Сахьяа, Жайнизм, Буддын сургаал, Иога, Вайшэшигния, Миманса, Виданта тэргүүтэн болно”44. 

	Эдгээрийн дотроос Логаяата бүлгийн гүн ухаантан нар “Хий, гал, ус, шороо"-н махбодыг ертөнцийн уг эх хэмээн үзэж байв. Мөн Сахьяагийн бүлгийнхэн “Шороо, ус, гал, хий, огторгуй"-г эх үндсэн болгосон байна. 

	Буддын гүн ухааны олон чиглэлийн нэг болох Буддын шашны бага хөлгөний хэсэгт хамаарах Вайшэшиг буюу Монгол “Данжуур"-т “Өвөрмөц өгүүлэгчид” хэмээн орчуулагдан алдаршсан гүн ухаантнууд нь аливаа үзэгдэл юмнуудад үүсэл, ахуй, эвдрэл, мөхлийн дөрвөн үйл явц байдаг гээд “Танилтын бусад цогц түшиглэлгүйгээр биеэ дааж орших бөгөөд энэ нь хий, гал, ус, шороо дөрвөн язгуур махбодоор бүтэж буй”45 болно хэмээв. Мөн “Махбодууд нь шороон язгуур хийгээд ус ба гал хийгээд хийн язгуурууд баримтлах тэргүүтэн үйлд бүтмүй. Чийрэг чимих дулаан бөгөөд хөдлөх нүгүүдийг ертөнц дахины нэрийтгэлд өнгө хэлбэрт шороо хэмээн өгүүлмүй. Ус галч болой. Хийн чуулганы язгуур мөн түүн лүгээ адил"46 буйгаас үзвэл дөрвөн махбод нь хатуу, чийрэг, халуун, хөнгөн гэх дөрвөн язгуур чанарыг тус тус төлөөлдөг байна. 

	Эдгээр махбод нэгдэлтэй байгаа үед юмс үзэгдэл байж, оршин тогтнож байдаг бөгөөд харин тэдгээр нь хоорондоо зөрчилдсөн үед эвдэрч үгүй болдог гэж үздэг байна. 

	Шороо махбод нь бат бөх чанартай тул бодис юмсын бие цогцсыг буй болгодог. Усан махбод нь чийглэг чанартай тул бодис юмс бие цогцсыг холбон нэгтгэж өгдөг. Гал махбод нь халуун дулаан чанартай тул тэдгээрийг бэхжүүлэн гагнаж өгнө. Хийн махбод нь хөнгөн хөдлөмтгий чанартай тул тэдгээрийг хөдөлгөөнд оруулж өгдөг гэж үздэг байна. Энэ нь махбодуудын харилцан холбоо болон нэгээс нөгөөд шилжих байдлыг харуулж буй. 

	Дөрвөн махбодын мөн чанарын тухай Вайшэшиг нар “Шороо хийгээд ус, гал, хийн язгуур эдгээр нь үе зэрэг мэт баримтлах хийгээд хураах ба боловсруулагч лугаа дэлгэрүүлэгч үйл нүгүүдээ бүтээмүй. Эдгээр нь тэдгээрийн үйл мөн”47 хэмээн өгүүлжээ. 

	Монголын Мэргэн гэгээн Лувсандамбийжалцан эртнээс уламжилсан мандлын сургаалыг Буддын гүн ухааны гол салбар болох Вайшэшиг нарын чухал ололт болох маш нарийн тоосны онолтой уялдуулж тайлбарласан байна. 

	Мэргэн гэгээн “Урьдах нэгэн галав эвдэрч хоосны хорин галав одсоны хойно... хийн агаар хөдлөөд... тэнгэрийн орд улам улам хийгээр тогтвой. Түүнээс бас хий, салхи хөдлөөд эцэстээ хийгээр цугларч маш бат нэгэн хийн мандал бүтэв. Хий цуглан өн удсанд дулааны хувь нь хөндий гэрт галын илч дүүрсэн мэт маш халуун галын мандал хэмээн хоёр төгс бүтэв. Хүйтэн хий ба халуун галын махбод хоёр учраад... нойтон болж цуглараад усан мандал болж гурван төгс бүтэв. Хийгээр галыг хөгжүүлэн галд ус бүлээсээд хүйтэн, халуун, нойтон гурван махбод учирснаар сүүнээс өрөм болох мэт маш нарийн тоосны цогц авалцаад зузаан шороон мандал болж дөрвөн төгс бүтэв"48 гэж хий, гал, ус, шороо дөрвөн их махбодын үүсэл тогтоц хоорондын шүтэн барилдлага харьцааг тодорхой өгүүлснээр барахгүй махбод нэг бүрийн дотоод мөн чанар зүй тогтол хөдөлгөөнөөр тэдгээрийн билиг шинжийг тодорхойлсон байна. 

	 

	“Халуун хүйтэн гал, ус, шороо, хийн чанараар 

	Хар тэргүүт хүн хийгээд хүн бусдын амьтан 

	Хамаг бүхэн амьдрал үржээд дэлгэрэв” 

	 

	гэж хүн байгалийн уялдаа холбоог дөрвөн цаг, дөрвөн махбодын шүтэлцээгээр товч тодорхой өгүүлсэн байна. 

	Мөн “Хий, гал, ус, шороо дөрвөн махбодоор бүтсэн нь анх хов хоосон агаарт 10 зүгээс их хий хөдлөн нааш цааш тулалцсанаас хөхөмдөг өнгөт нэгэн их хийн мандал болон тогтов. Гал мандал нь хүйтэн хийн мандлаас дулааны хувь нь хөндий гэрт илч дүүрсэн мэт маш халуун галын мандал, хийн мандал лугаа хамтаар бүтэв. Усны мандал нь урьдах хий, гал хоёрын дулаанаас эрдэнийн цогц хэмээн их үүл цогцолж түүнээс их үргэлжид орсноос хоёрт далай нэрт хязгаарлашгүй их далай болон усны мандал тогтов. Шороон мандал нь тэр усны дээр... өрөм мэт тогтож улам улам зузаарснаар их эрхт Алтан дэлхий нэрт шороон мандал тогтох... ажгуу"49 хэмээн Мэргэн гэгээний нэгэн адилаар тодорхой дурджээ. 

	Эртний натуралист гүн ухаанд орчлон ертөнцийн тогтолцооны эх сурвалж язгуур болгон авсан дөрвөн махбод нь өөр өөрийн шинж чанартай аж. Шороо нь матери, хий нь цаг хугацаа, ус нь эрчим хүч, гал нь орон зайг илэрхийлэн давамгай шинжтэй төдийгүй тэд хоорондоо нөхөр, дайсан болон юм. “Шорооны дайсан гал, галын дайсан ус, усны дайсан хий, хийн дайсан шороо болой. Шороо нь галыг чадахгүй, гал нь усыг чадахгүй, ус нь хийг чадахгүй, хий нь шороог чадахгүй буюу шороо усан эсрэг тэсрэг нөхөр бөгөөд гал, хий эсрэг тэсрэг нөхөр болох"50 гэжээ. 

	Нэгдмэл хуульд захирагдагч ертөнцийн тогтолцоо нь язгуур махбод, арга билгийн шүтэлцээний хүрээнд зохицдог байна. Эртний их мэргэдийн томьёолсон дөрвөн махбодын сургаал нь Монголын хэл шинжлэл, түүх, утга зохиол, анагаах ухаан, одон орон, зурхай зэрэг соёлын хүрээнд гүнзгий нэвтэрсэн чухал урсгал болон өргөн хэрэглэсээр иржээ. 

	Өрнө дахинд өндөр хөгжилтийг олсон зурхайн ухааны томоохон ухагдахуун болон Шар замын дагуух одны 12 ордыг дөрвөн махбодод төрөлжүүлэн үздэг байна. Тиймээс 12 орд, дөрвөн махбодын зүй тогтлоор хүний амьдралын бодит дүр зураг үнэхээр маш нарийн өндөр гардгийг та бид бэлхнээ мэдэх билээ. Үүний гол учир холбогдол нь 12 ордыг дөрвөн махбодод зөв оноон махбодын онолоор тайлбарлаж чаддагт буй. 

	Үүн лугаа нэгэн адил дорно дахины зурхайд 28 од, их долоон гарагийг дөрвөн махбодод төрөлжүүлэн хуваагаад тэрхүү гараг одныхоо учралаар аливаа ажил үйлсийн тохиромжтой эсэхийг болон цаг уурын шинж байдлыг тооцон үздэг сайхан уламжлалтай байжээ. 

	Шар замын дагуух 12 орд, 28 од, долоон гарагийг дөрвөн махбодод онолдуулсныг хүснэгтээр үзүүлбэл:

	 

	ОРД БА ОДНЫ МАХБОД

	 

	[image: Image]

	 

	АРВАН БАРИЛДЛАГА

	Зурхайн дөрвөн махбодын онолоор тухайн өдрийн саран хэрэх одны махбод болон гарагийн махбод хоёрын учралаар аливаа ажил үйлсийн эерэг, сөрөг тохиолын шинжтэй байдаг. Энэ өдрийн учрал тохиолыг шинждэг аргаа “Шүтэн барилдлага” гэнэ. Дөрвөн махбод нь өөр хоорондоо учрахдаа 10 барилдлага болдог аж. 

	1. Хоёр гал махбод учирвал арвидах болохын барилдлага. 

	2. Хоёр хий махбод учирвал хотол чуулган барилдлага. 

	3. Хоёр шороон махбод учирвал шидийн барилдлага. 

	4. Хоёр усан махбод учирвал рашааны барилдлага. 

	5. Гал хийн махбод хоёр учирвал хүчин төгсөхийн барилдлага. 

	6. Гал шороон махбод хоёр учирвал түлэхийн барилдлага

	7. Гал усан махбод хоёр учирвал үхэхийн барилдлага. 

	8. Хий шороон махбод хоёр учирвал үл тохирохын барилдлага. 

	9. Хий ус хоёр учирвал үл зохилдохын барилдлага. 

	10. Шороо усан махбод хоёр учирвал идрийн барилдлага гэнэ. 

	 

	Эдгээрээс Арвижих болон, Хотол чуулган, Шид, Рашаан, Хүчин төгсөх, Идэрийн барилдлагуудыг зургаан сайн барилдлага хэмээн аливаа ажил үйлсээ эхлэн гүйцэтгэвэл зохистой гэнэ. 

	Харин Түлэх, Үхэх, Үл тохирох, Үл зохилдохын дөрвөн муу барилдлага ажил үйлсийг явуулахдаа хянуур болгоомжтой харьцдаг ажээ. 

	Тухайн өдрийн барилдлагыг мэдэхийг хүсвэл тэр өдрийн гараг, саран хэрэх одны махбодыг олж хооронд нь учруулан ямар барилдлагатай болохыг олно. 

	Жишээлбэл: Тухайн өдрийн гараг нь Баасан, од нь гурав гэсэн дугаартай Ровагийн од байвал “Шидийн барилдлага”-тай болно. Энэ хоёр хоёул “Шороо" махбодтой бөлгөө. Мөн Баасан гарагтай өдөр дөрөв гэсэн дугаартай Мэркшир гэсэн од учирвал “Үл тохирохын барилдлага”-тай гэх мэтээр олно. 

	Арван барилдлагатай өдрийн үр

	1. Арвидах болохын барилдлагатай өдөр идээ хувцас олох, худалдаа наймаа хийх, өглөг өгөх, хөрөнгө цацах, эдийн тэнгэрийг тахих, шид бүтээлийг үүсгэхэд сайн. 

	2. Хотол чуулганы барилдлагатай өдөр санасан хэрэг түргэн бүтнэ. Хэл амыг түргэн намдаах, арга эвийг түргэн бүтээх үйлс, мөр гаргахад сайн. 

	3. Рашааны барилдлагатай өдөр насны хүчийг арвижуулах, усан засал, угаал үйлдэх, бэр авах, Аюушийн сахил хүртэх, насны хишиг насан бүтээлийн зан үйл хийлгэх, төрөл садан бололцох, худалдаа наймааг үүсгэх зэрэг дэлгэрэнгүй дэлгэрүүлэх үйлс бүхэнд өлзийтэй сайн. 

	4. Шидийн барилдлагатай өдөр сэтгэсэн бүхэн бүтнэ. Сүм шүтээн барих, хот хороо байгуулах, тариалангийн газар сонгон авах, худалдаа наймаа хийх зэрэг дэлгэрүүлэх үйлд хичээвэл сайн. Бүтээл туурвил үйлдэх зэрэг батжуулах үйлд ч мөн сайн бөлгөө. 

	б. Идээний барилдлагатай өдөр сайн үйлийг үүсгэх, ялангуяа гэр бүл бололцох, тариа тарих, шинэ хувцас өмсөх, чимэг зүүх, бүжиг наадам үйлдэх зэрэгт сайн бөгөөд ашид жаргахын учралтай болой. 

	6. Хүчин төгсөхийн барилдлагатай өдөр буяны үйлийг үйлдэх, номын үйлийг эхлэх, гүйцээх, сүм дуган нээх, амарлингуй дэлгэрэнгүй эрхшээх үйл бүхэнд сайн болно. 

	7. Түлэхийн барилдлагатай өдөр элдэв сайн үйлийг эхлэн үүсгэхийг тэвч. Хэрэв үүсгэвэл түлэгдсэн үнс мэт хий хоосон болно. Харин хатуу үйлийг үүсгэвэл зохилтой. 

	8. Үл тохирохын барилдлагатай өдөр хулгай дээрмийг дарах, дайсныг номхотгох үйлд сайн. Амраг садан бололцох, багш шавь барилдахыг тэвч. 

	9. Үхэхийн барилдлагатай өдөр мал адгуус муулах, хараал хор ба буян бусын үйлд зохилтой гэнэ. 

	10. Үл зохилдохын барилдлагатай өдөр андгай тангаргаас няцах, дайсныг дарах үйлд зохилтой сайн болно. 

	ЗУРХАЙН ГУРВАЛЖНЫ УЧИР

	Арван хоёр ордыг тойрогт дэс дараалан байрлуулахад эдгээр нь хоорондоо гурвалжинд байрладаг. Энэхүү гурвалжинд оногдсон орд нь нэг махбодтой бөгөөд үүнийг “Байгалын хүчний гурвалжин” гэнэ. 

	Тав дахь тэмдэг бүхэн нь бие биетэйгээ шүтэлцээтэй байдаг 12 ордыг байгаль ертөнцийн хүчин болсон язгуур дөрвөн махбодод төрөлжүүлэн хуваадаг байна. “Орчлон ертөнцийн хэсгүүдэд адил төстэй махбодуудын дунд нэг юм болж байхад хуваагдашгүй ертөнцийн бусад язгуур махбодуудад ч адилхан учир шалтгаан бүхий үзэгдэл үүсдэг”51 тул огторгуйн 12 ордны мөн чанар нь эгэл хэсэг болох хүний мөн чанарт гүнзгий нөлөөлдөг ажээ. 

	 

	1. ГАЛ - Хонь, Арслан, Нум гурав болно. Гал нь хүч энерги идэвхтэй байдаг амьдралын оргилуун сэтгэлийг дүрсэлдэг. Галын тэнгэр дэх хэлбэр нь нар юм. Нар нь амьд биеийн амьдралыг тэтгэгч бөгөөд нөгөө талаар устган шатаагч нь бас болж чаддаг. Галын хүчинд төрсөн хүмүүс тэмүүлэлтэй сэтгэлийн хөдөлгөөнтэй болгоомжгүй ялалт амжилт болгонд амьдралын удирдах байр суурь луу тэмүүлдэг. Гэвч бодит байдлаас тасардаг учраас хөл алдах нь бий. Орчныхоо шинэ юмыг хүлээж авахдаа сайн, харин цааш хөгжүүлэхдээ муу. Тэд нэгэн хэвийн ажил хийхдээ үнэхээр дургүй. Галын тэмдэгтүүд нь алив юмны тэргүүнд явна. Идэвх санаачилгаа биелүүлэхийн тулд тэдэнд голдуу бололцоо дутна. 

	2. ХИЙ - Хамтдах, Жинлүүр, Бумба гурав болно. Хий нь харилцан үйлчлэлийн орд юм. Эдгээрт төрсөн хүмүүс нь ихэвчлэн шинийг санаачлагч хүмүүс уян хатан оюун ухаантай ой сайтай. Юмыг тусгаж авахдаа сайн боловч тогтворгүй, өнгөцхөн дуураймтгай заншигч. Хий нь ухаан сэтгэхүй хоёрыг дүрслэн үзүүлдэг. Хий нь хөнгөн хөдөлгөөнт байдал байгалийн янз бүрийн илрэл болон салхиар илэрнэ. 

	3. ШОРОО - Үхэр, Охин, Матар гурав буй. Шороо нь бодит биет байдаг, итгэл найдвар уламжлалын бэлгэ тэмдэг. Тэд бодитой нарийн нямбай, анхааралтай, зохион байгуулах, шүүмжлэлтэй байдлууд илүү шингэсэн байдаг. Шороо газрын тэмдэгт хүмүүс нь эд юм мөнгөтэй харьцаж чаддаг. Гэвч хуучныг баримтлах дарангуйлах чанартай байдаг. 

	4. УС - Мэлхий, Хилэнц, Загас гурав болно. Тэд сэтгэлийн хөдөлгөөнтэй зөн билигтэй хүмүүс. Тэд ухаанаараа бус зүрхээрээ амьдардаг бөгөөд хэрэгтэй гэж үзвэл өөрийгөө гаргуунд нь гаргаж чадах хүмүүс болно. Тодруулбал: Мэлхий өөрийнхөө ойр дотнын төлөө, загас өөрийн үзэл бодлын төлөө тэмцдэгтэй адил юм. Тэднийг ямар нэг хэлбэр дүрсгүй бүхнийг нэвтлэх чадалтайгаараа сэтгэл хөдлөлийг илэрхийлдэг. Энэ сэтгэлийн хөдөлгөөн нь орчин байдлаас нь их шалтгаалдаг байна.

	 


ТАВАН МАХБОДЫН ОНОЛ

	Аливаа юмс үзэгдлийг таван зүйлийн махбодод төрөлжүүлэн хуваагаад тэрхүү махбодын хоорондох эсрэг тэсрэг нэгдэл зөрчлөөр нь байгаль ертөнц болон хүний зүй тогтол дотоод мөн чанарыг тайлбарлах арга ухааныг "Таван махбодын онол” гэнэ. Таван махбодын онол нь арга билгийн харилцан эсэргүүцэлдэх, харилцан түшиглэх мөн чанарын үйлдэлд хариулт өгөх төдийгүй арга билгийн сургаалын адил эртний хүмүүсийн байгаль ертөнцийн таних нэгэн зүйлийн арга болно. 

	Эртний гүн ухаантнууд болох Логаяатачууд нь хий, гал, ус, шороо гэх дөрвөн махбодын хөдөлгөөний орон зай болох “Огторгуй” махбодыг нэмэн оруулаад таван махбодын сургаал болгон хөгжүүлжээ. 

	Ер нь “Одон зурхайн таван махбодын онол нь эртний Энэтхэг, Грекийн гүн ухааны гэнэн материалист үзлийн эрт үеийн (2500 жилээс өмнө) дөрвөн махбодын суурин дээр 2000 гаруй жилийн өмнө огторгуй махбодыг нэмсэн”52 гэж гайхалтай үнэн зөв дүгнэсэн таамаглалыг дурдалтай. 

	Аль эртнээс уламжлалтай хий, ус, гал, шороо гэх дөрвөн махбодын онолыг “таван махбодын сургаал болгож системчилсэн хүн бол Логаяатын чиглэлийн гүн ухаантан Айса Кесекамбал”53 гэгч гүн ухаантан ажээ. 

	Энэхүү Логаяатачуудын үндэслэсэн хий, ус, гал, шороо, огторгуйн таван махбодын ойлголттой эртний “Өвөрмөц өгүүлэгчид”-ийн тайлбарлалт нь үндсэндээ адил боловч тэд огторгуй махбодыг нэг махбодоор тооцдоггүй харин дөрвөн махбодын орших орон зай гэж үздэг байна. Тиймээс байгаль ертөнц тогтох үест анх түрүүн огторгуй буй болж түүний суурин дээр шороо, ус, гал, хий дөрөв бүрэлдсэн гэж үздэг байна. 

	МЭӨ 7-р зууны орчим амьдарч байсан эртний Энэтхэгийн гүн ухаантан сэтгэгч Капилагийн үндэслэсэн Сахъяагийн (Тоотон) чиглэлийнхэн бодисын зүйгээс шороо, ус, хий, огторгуй гэсэн таван махбод үүснэ. Түүнээс хэл, нүд, чих, хамар, арьс зэрэг таван эрхтэн үүсэх мөн дүрс, дуу, үнэр, амт хүрэлцэх таван орон үүснэ гээд цааш нь тэд махбодын тус бүрийн үүсэл харьцааг авч үзэхдээ "Дуун чанараас огторгуй” махбод үүснэ. Энэ нь мэдрэхүйн чанартай нэгдэн нийлж “Хийн” махбодыг үүсгэнэ. Дуу өнгөний болон мэдрэхүйн чанарууд нэгдэн нийлж "гал” махбодыг үүсгэнэ. Эцэст нь дуу, мэдрэхүй, өнгө, амтыг үнэртэй хамтатган бүх таван чанарыг эзэмдэгч “шороо”-н махбодыг буй болгодог ажээ. 

	Үүний хамт эдгээр таван махбод нь өөр өөрийн гол шинж чанартай ажээ. Тухайлбал: огторгуйд дуу, хийд мэдрэхүй, галд өнгө, усанд амт, шороонд үнэр тус тус холбогдох ажээ. Энэ мэт махбодын янз бүрийн хослол нэгдэл нь бусад зүйлийг үүсгэн бий болгодог ажээ. 

	Анагаах ухааны дөрвөн үндсийн нэг болох “Онолын үндэс”-т “Шороо үгүй бол үл бүрэлдэх, ус үгүй бол үл хуралдах, гал үгүй бол үл боловсрох, хий үгүй бол үл арвижих, огторгуй үгүй бол арвижихын суурь нь хаагдах”54 гэсэн ба мөн хүний биеийн үүсэлтийн тухай “Махбод хэмээгч төрөлх биед байгч шороо, ус, шал, хий, огторгуй зэрэг таван махбодыг барьж бүтнэ”55 гэжээ. 

	Монголын алдарт эмч тойн Лувсанчоймпэл “Махбодын зурхай эрдэнэт хүмүүний тооллого 47-г эргүүлэх ёс” хэмээн судартаа “Амьтны манлай хүмүүний бие таван махбодоор бүтсэний тулд атгаг шалтгааны эрхээр хорлогдох, жаргах, зовох нь махбодоос болмуй. Тиймийн тулд сайн муу нь махбодыг тоолох хэрэгтэйн тулд эрдэнэт хүмүүний амьдын тоолол нэг жилд эвцэлдсэнийг эргүүлэн тоолмуй”56 гэсэн бол зурхайч Цахар гэвш Лувсанчүлтэм “Махбодын зурхайн ёсны жилийн тотгорыг увдисын утгын хураангуй” хэмээн номдоо хүмүүнд эхээс мэндлэх үеийн од, гараг, нар, сарны солбицол тодорхой үйлчилгээг үзүүлж чанагш од гарагийн орчил цаг хугацааны улирах давталт тухайн хүний бие эрхтэн сэтгэц оюун ухаанд зохих нөлөөллийг үзүүлнэ гэсэн дүгнэлт гаргаж түүнийгээ таван махбодын сургаалаар тайлбарласан байна. 

	Хятадад Шар мөрний хөвөөн дээр цогцолсон Хуан Хогийн соёл иргэншлийн үед таван махбодын сургаал буй болсон бололтой. Күнзийн найруулан зохиосон гэж үздэг “Шан Шу бичиг”-г “Хун Паны бүлэг"-т: "Анх таван махбод хэмээгч нэгдүгээрт ус, хоёрдугаарт гал, гуравдугаарт мод, дөрөвдүгээрт төмөр, тавдугаарт шороо буй"57 хэмээн өгүүлсэн бөгөөд баруун Хан улсын үед томоохон онол болсон гэж олон мэргэд үздэг байна. 

	Энэ үед зохиогдсон “Хуан Ди Нэй Жин бичиг"-т таван махбод нь бодитой чанар бүхий амьсгал мөн гэж үзээд таван махбодын амьсгал нь тэнгэрт салхи, халуун, нойтон, хуурай, хүйтэн таван уурыг үүсгэж, газарт мод, гал, шороо, төмөр, усны таван дүрсийг буй болгон таван дүрс, таван уур авалцаад түмэн бодис үүсгэнэ"58 хэмээжээ. Энэ бичигт голдуу арга билиг таван махбодын сургаалаар хүний бие цогцсын бүтэц чадвар зүй тогтлыг тайлбарлаж байсныг онцлон дурдалтай. Таван махбодын сургаал нь Хятадын гүн ухааны түүхэнд олон зуун жилээр уламжлагдсан Хятадын анагаах ухааны онолын үндэслэл болсон байна. 

	Мин улсын үед зохиогдсон “Баруунш зорчсон үлгэр" хэмээх алдарт зохиолд “Чив хэмээн үхэр мөчлөгийн үест хүнд булингар доош тунаж ус, гал, уул, чулуу, шороо болмуй. Үүнийг таван махбод хэмээмүй"59 гэж таван махбодын үүссэн цаг хугацаа шалтгааныг дурдсан бол “Хааны тогтоосон гараг одны зурхай"-н оршилд “Таван махбодын амь авахын газар нь умайн охь мөн буюу”60 гэж хүний биеийн бүтэц нь таван махбодоос салшгүй болохыг маш тодорхой өгүүлжээ. 

	Хүн байгалийн дотоод шинж хоорондын холбоо мөн чанар нууцыг танин мэдэх түлхүүр болж байсан таван махбодын судлалд хоёр зүйлийн онол байдаг ба эртний Энэтхэгээс уламжлалтай “Шороо, ус, гал, хий, огторгуй" тавыг Одон зурхайн таван махбод гэнэ. Харин эртний Хятад, Монголын зурхай, анагаах ухаанд хэрэглэж байсан “Мод, гал, шороо, төмөр, ус" тавыг Хар зурхайн таван махбод гэнэ. 

	“Хуучин цагийн хүмүүсийн зохиолын дотор хачин үг, өгүүлбэр тохилдоход тоомсорлохгүй өнгөрөх хэрэггүй харин түүнийг ойлгож мэдэхийг оролдож байвал зохино. Хэрэв ойлгож мэдвэл тэр хачин үг өгүүлбэрийн цаана бодитой шинжилгээний онол ч нуугдаж байж болох юм. Тэр үгсийн махбод ялгасан явдал бол шинжлэх ухааны үндэстэй зүйл юм"61 гэж Ц. Дамдинсүрэн гуайн анхааруулсныг санан одон зурхай болон хар зурхайн таван махбодын онол нь Монголчуудын мэдлэг ухаанд хэрхэн нөлөөлж байсныг түүхэн сурвалжуудаас шүүн үзвэл доорх мэт: Энэтхэг, Хятадын таван махбодын онолыг Монголд анх дэлгэрүүлсэн хэмээн үзэж болох хүн бол 14-р зууны эхэн үед амьдарч байсан Монголын томоохон хэл шинжлэгч, гүн ухаантан Чойжи-Одсэр юм. Тэрээр Буддын гүн ухааныг судалж дэлгэрүүлэх зорилгоор олон ажил хийсний нэг нь эртний Энэтхэгийн гүн ухаантан Шандидавагийн "Бодичара Аватара” гэх төв үзлийн гүн ухааны номыг 1308 онд орчуулж тайлбар хийсэн бөгөөд Монгол хэл шинжлэлд таван махбодын онолыг анх хэрэглэж байсан бололтой. 

	Чойжи-Одсэрийн зохиосон “Зүрхний тольт”-ийн жинхэнэ эх бичиг хадгалан үлдээгүй боловч “Түүний үндсэн санаа нь 18-р зууны үеийн Молом Ранжамба Данзандагвын найруулсан "Зүрхний тольтын тайлбар" ба Шаравжамц буюу Билгийн Далайн зохиосон “Монголын үгсийн хүртээл зүрхний тольт оршив” гэсэн энэ хоёр зохиол”62-оор бидний үед уламжлан иржээ. 

	Данзандагва “Энд Монгол үгсийн номлогоо Чойжи-Одсэр дээд Богд тэрээр зохиосон Зүрхний тольтыг номлохуйд гурван: Алин цагт гарсан уг хийгээд үсгийн ялгал ба махбодын ялгал болой”63 мөн Чойжи-Одсэр нэрт хэлмэрч лүгээ үг хоёрын арга билгийн хүчнээр уур Монголын аялгуугаар номыг дэлгэрүүлжээ”64 хэмээн Монгол хэлний шинжлэлд Чойжи-Одсэр таван махбод, арга билгийн сургаалыг онолын хувьд хэрэглэснийг тодорхой дурджээ. Тэр цааш нь "Гутгаар үсгийн махбодыг ялгахад хоёр, Энэтхэгийн ёсоор ялгах хийгээд Хятадын ёсоор ялгах болой”65 гэж одон зурхайн таван махбод, хар зурхайн таван махбод уламжлагдсан байдлыг хэл шинжлэлийн ухааны хувьд тодорхойлжээ. 

	Одон ба хар зурхайн таван махбодын онолыг Монгол хэл шинжлэлийн ухаанд гарамгай ашигласан Чойжи-Одсэрийн дараагаар алдарт орчуулагч Гүүш Шаравсэнгэ Бурхан багшийн зохиол "Судар нугуудын хааны эрхт Алтангэрэл хэмээх оршвой”66 их хөлгөн судрыг Уйгур, Төвөд хэлнээс Монголчилсон байна. 

	Уг судрын “Эмчлэх бие тэжээх үйлд нэн мэргэн амины найман зүйлийн Вед шастир” гэх 24-р бүлэгт: “Урьд тоо томшгүй олон галавын өмнө Лхаөйванчиг-Од хэмээн хааны улсад олон амьтан элдэв өвчнөөр нэрвэгдэж байх үест эмнэлэг, үсэг, зурхайд мэргэн Ральбозин хэмээн нэртэй нэгэн худалдаачны хөвгүүн Чүүвэв олон амьтныг өвчинд нэрвэгдсэнд сэтгэл өвдөж эцгээсээ түүний шалтгааныг асуусанд нэгэн жилийг 12 сар, 4 улирал, 6 цагт хувааж улирал цагийн байдалд тохируулан ямар өвчин хөдлөх хийгээд уг өвчнөөс сэрэмжилж хоол ундаа тохируулах зэргийг сайтар суралцаж түүнийгээ ашиглан олон амьтныг өвчнөөс амарлиулж байгаа” тухай өгүүлсэн байдаг. Энэ бол Энэтхэгийн анагаах ухааны онол Монголын анагаах ухаанд нэвтэрсэн анхны жишээ болно. Мөн сударт “Язгуур (махбод) хэрхэн болох”-ыг тайлбарлан таниулж махбодын харилцан улирах тухай өгүүлсэн. 

	Энэ үеэс эхлэн таван махбодын сургаал нь Монголын хэл шинжлэл, анагаах ухаан, зурхай, гүн ухаанд хүчтэй дэлгэрэн хөгжиж тэдгээрийн гол үндэслэл нь болжээ. Мөн бас энэ үеэс таван махбодын дотоод мөн чанар харилцан зүй тогтлыг нэн гүнзгий танин мэдэж тайлбарласаар 18-р зуун болоход ихээхэн өндөр хөгжлийг олсон байна. 

	18-р зууны үеийн томоохон хэл шинжлэлтэн Данзандагва одон зурхайн таван махбодын хоорондын харилцааны эх, хүү, нөхөр, шинжийг гүнзгий тайлбарласнаар барахгүй хар зурхайн таван махбодын тухай түүний үзэлт нь “Хуван Ди Нэй Жин" номд хүний бие эрхтнийг таван махбодоор төрөлжүүлсэнтэй үндсэндээ адил байна. 

	“Зүрхний тольтын тайлбар”-т “Хоёрдугаар нь эмийн хойд үндэснээс анх цаг цул махбод лугаа судсыг найруул хэмээн номлосон мэт элэг модон, зүрх гал, дэлүү шороо, уушги төмөр, бөөр усан махбод болох нь"67 хэмээн хүний гарах авианы ялгааг ямар нэг эрхтний хийгээс төрөх учиртайг махбодоор нотолжээ. 

	Дарма гүүш “Бодисын ахуй ёс таван махбодод багтахын тул огторгуй, хий, гал, ус, шороо чанарт хураагдах"68 юм хэмээн эртний уламжлалт мандлын сургаал нь таван махбодын онолтой дотоод мөн чанарын хувьд харилцаа холбоотой болохыг өгүүлжээ. 

	Махбодын сургаал нь дээр өгүүлсэн эрдэмтэн мэргэдийн тайлбар ном бүтээлээр дамжин Монгол даяар өргөн хүрээтэй хэрэглэгдэх болсныг 1742 онд хэвлэгдсэн орчуулгын онолын анхны бүтээл болох “Мэргэд гарахын орон", 1717 онд бүтээгдсэн “Хорин нэгт тайлбар толь”, “36-тын тайлбар толь” зэргээс тодорхой мэдэж болно. 

	Тухайлбал “Хорин нэгтийн тайлбар толь”-нд "Тэнгэрийн утга газрын зүй хүний үйлс таван махбод... бүгд 280 зүйл болгон ялгамжил... зохиов” гэсэн бол "36-тын тайлбар толь"-нд: “Таван махбодын тэргүүнд ус хэмээмүй, дорогш шимтэх нь усны чанар болой, амт шорвог, тэмдэг нь хүйтэн, өнгө нь хар. Хоёрдугаар гал хэмээгч дээш мандах нь, тэмдэг насуд халуун, амт гашуун, өнгө улаан. Гуравдугаар мод хэмээгч муруйтай шударгадуу, тэмдэг нь шороо ормуй, амт нь хүйтэн, өнгө нь хөх. Дөрөвдүгээр төмөр хэмээгч дасах халах, амт нь халуун, өнгө нь цагаан. Таван махбодын эцэст буй шороонд таримуй, шороо төв дундад түмэн бодисыг төрүүлэх нь болой. Тэмдэг нь үргэлж салхилмуй, амт амттайхан, өнгө нь шар"69 гэж таван махбодыг нэр утга гүн ухааны талаас нь гүнзгий тайлбарлацгаасан байна. 

	19-р зуун бол Монголын нийгэм улс төр болон соёлын хүрээнд хүчтэй өөрчлөлт гарсан үе юм. Энэ үеийн эрдэмтэн мэргэд уламжлалт махбодын сургаалыг залгамжлан авч өөрсдийнхөө онолын үндэс суурь болгож байсан боловч өнгөрсөн уламжлалыг тэр хэвээр нь бус харин цаашид улам гүнзгийрүүлэн хөгжүүлж чадсан байна. 

	Тэд таван махбодын сургаалыг арга билгийн онолтой уялдуулан олон шинжлэх ухааны онолын үндэс болгож хүн ертөнцийн дотоод мөн чанар зүй тогтлыг танин мэдэж тайлбарлаж байснаар барахгүй нийгмийн ёс суртахуун хүмүүжлийн хүрээнд ч хэрэглэж сурцгаасан байна. 

	Ноён хутагт Дулдуйтын Равжаа (1803-1856 он) махбодыг Буддын Мадимаха буюу Төв үзлийн гүн ухааны үүднээс хоосон чанарын ухагдахуунаар тайлбарлаж байв. Равжаа хутагт "Цаасан шувуу” хэмээх сургаалын шүлэгтээ: “Таван махбод бүгд огторгуй махбодод хурмуй"70 гээд мөн таван махбод нь хоосон огторгуйгаас үүсэж хоосон огторгуйд замхарна хэмээн тайлбарлажээ. “Мэргэд гарахын орон" хэмээн зохиолд "Дөрвөн цагийн судлыг таван орны махбод болгон тоолдох хэмээвэл хавар, зун, намар, өвөл завсрын цаг лугаа төвд мод, гал, төмөр, ус, шороо бөгөөд таван орны судал гүйх ёсыг танин барихуйн мөн бөгөөд түүнийг зэрэгцүүлэн элэг, зүрх, уушги, бөөр, дэлүүний суудлууд лугаа барилдуулах болой"71 гэж хүний бие эрхтний махбодын шинж нь цаг хугацааны хувиралт өөрчлөлт дэх махбодтой нарийн уялдаа холбоотой болохыг дурджээ. 

	Шүлэгч Гүнгийн Зуугийн гэгээн Ишданзанваанжил шүлэг зохиолдоо “Гаслант ертөнцийн мөнх бус бие нь гал, шороо таван зүйлийн махбодоор бүтнэ"72 гээд бас 

	 

	“Дөрвөн зуун дөрвөн зүйлд өвчнөөр түйдэж

	Дөрвөн цагийн улирлаар судлууд барилтай

	Дөрвөн зүйлийн тохиолоор махбодууд нь солилцон 

	Дөрвөн далайн зовлонт гасланг эдэлбэй"73 

	 

	хэмээн хүний бие цогц байгаль ертөнцийн хоорондын шүтэн барилдлага зүй тогтлыг бүхэл нэгэн цогц болгон үзэж байв. Тэрээр цаг хугацааны хувьсал дахь махбодын шинж чанар нь хүний бие махбодод үзүүлэх нөлөөг нэлээд тодорхой өгүүлсэн байна. 

	Монголын утга зохиолын томоохон төлөөлөгч В. Инжинаш (1837-1891 он) нь түүхэн туульсын роман “Хөх судар”-таа: "Энэ орчлон хэмээгч тэнгэр, газар, нар, сарнаас дараалан түмэн бодист хүртэл цөм арга билгийн хоёр амьсгалаас үүсэх таван махбодын зүй шалтгаан лугаа хувьслалдан бүрэлдэж бүтээд дэлхий дүгрэг бодис юмс дэлгэрсэн тулд дэлхий дахины түмэн бодист зүй үгүйгээр үгүй”74 гэж орчлон ертөнцийн үүсэл хөгжил хөдөлгөөн зүй тогтлыг арга билиг таван махбодоор маш оновчтой тайлбарласан байна. Энэ нь жирийн нэг хөдөлгөөн бус харин таван махбодын шинж чанар хөдөлгөөний жам хуулиар хувьсан хөгжиж байдгийг давхар өгүүлсэнд оршино. 

	Монгол улсын үндэсний сэргэн мандалтын талаар чухал үзэл баримтлал дэвшүүлж төр ёсны сургаалын талаар дорвитой бүтээл туурвисан эрдэмтний нэг бол Судар бичгийн хүрээлэнгийн жинхэнэ гишүүн Ч. Дэмчигдорж юм. 

	Олноо Чимидийн Дандаа хэмээн алдаршсан Дэмчигдорж (1863-1932 он) нь “Аливаа хүн амьтан хийгээд хамаг бодис хүртэл бүрнээ арга билиг, таван махбодын хувилах, улирах, найрамдах уурыг авч төрсний тул бүгдээр нэгэн эх нэгэн үндэс бүхий тул тийнхүү хүн амьтан хийгээд хамаг бодист хүртэл бүгдийг нэгэн эцэг эхээс төрсөн хэмээнэ. Бас тэнгэр газар хамаг бодис бүхнийг нэгэн бие хэмээнэ. Энэ нь уг улсын барьж хэлсэн буюу. Түүний учрыг хянавал язгуурын мөн чанар ариун гэгээн бөгөөд огторгуй түгээмэл илүү дутуу үгүй сацуу буюу. Үүнийг даруй мөн чанар хэмээнэ”75 гэжээ.

	Тив дэлхий ертөнц болон буй бүхний оршин тогтнох өсөн үржихийн эх үндэс нь арга билиг, таван махбод болохыг “Эрдэнэ толь"-доо олонтоо өгүүлсэн буй. Дэмчигдорж нь одон зурхайн махбодын доторх огторгуйн махбодыг аливаа юмны үндэс гэж үзэж байв. 

	Аливаа бүхний нөхөр буюу үндэс гэж үзэж буй огторгуй махбодын уг шинж чанарын тухай “Маш агуу бөгөөд хязгаар үгүй, маш дунд бөгөөд хязгаар үгүй, маш дунд бөгөөд хэлбийх үгүй. түүний дүрс төрөх үгүй, төрөгдөх үгүй, түүний байдал одох, ирэх үгүй, эх үгүй, адаг үгүй сонсвоос дуу үгүй, үзвээс дүр үгүй түүний хоосон гайхамшиг... тэнгэр; газар, нар, сар, од, гараг хийгээд хамаг бодист хүртэл бүрнээ үүнээс үүснэ. Энэ даруй хамаг бодисыг үүсгэгч их огторгуй мөн болой"76 гэж Ч. Дандаа үгүйсгэл үгүйсгэлийн хуулийн үүднээс товч тодорхой оновчтой өгүүлжээ. 

	Эртнээс нааш таван махбод тус бүрийн онцлог шинж чанараар нь хүний бие байгаль ертөнцийн ахуй ёс, бодисын нууц тэдгээрийн хоорондын зохицлыг нь задлан шинжилж тайлбарласаар ирсэн одон ба хар зурхайн махбод хэмээн “Хоёр зүйлийн тоолох аргыг хураангуйлан хийг модон махбодоор, огторгуйг төмөр махбодоор төлөөлүүлэн”77 үздэг байна. Монголчууд эрт цагаас эхлэн өөрсдийн бүтээн босгосон уран барилга сүм хийдийнхээ хийц маягт таван махбодын шинж бэлгэдлийг агуулахыг хичээдэг байжээ. 

	Юань гүрний үед Энэтхэгийн хэв маягийг дуурайлган уран барилгын мастер Анингоогийн гардан хийлгэсэн “Цагаан суварга нь геометрийн адил бус дүрс бүхий таван дэвтэр. Хамгийн доод дэвтэр нь дөрвөлжин хэлбэртэй, энэ бол шороог бэлгэдэж байгаа утгатай. Хоёрдугаар дэвтэр нь дүгрэг хэлбэртэй энэ бол усыг бэлгэдэж байгаа утгатай. Гуравдугаар дэвтэр гурвалжин хэлбэртэй, энэ бол галыг бэлгэдэж байгаа утгатай. Дөрөвдүгээр дэвтэр нь шүхэр хэлбэртэй, энэ бол хийг бэлгэдэж байгаа утгатай. Тавдугаар дэвтэр нь мушгиа эргүүлэг хэлбэртэй, энэ бол амь насны цог жавхланг бэлгэдэж байгаа утгатай"78 гэжээ. 

	Чойжи-Одсэрээс эхлэн Ч. Дэмчигдорж хүртэл Монголчууд нь байгаль ертөнцийн үзэгдэл юмс хүний бие эрхтэн төдийгүй идэж уух зүйлээ хүртэл таван махбодод төрөлжүүлэн цаг хугацааны хувиралт дахь махбодын өөрчлөлттэй уялдуулан хэрэглэсээр иржээ. Тухайлбал: “Таван хошуу малын сүүгээр хийсэн цагаан идээ, өрөм, шар тосоор хийсэн шар идээ, өвс ургамлын үндсээр хийсэн ногоон идээ, таван хошуу малын махаар хийсэн улаан идээ, цай шөлөөр хийсэн хар идээ хэмээн”79 тав хуваан энэхүү таван идээ ундаагаа биеийнхээ эрүүл мэндэд тохируулан хэрэглэсээр иржээ. 

	Эртнээс нааш хөгжиж ирсэн Монгол дахь махбодын сургаал нь Энэтхэгийн таван махбодын сургаал шиг шашны үзэл онолтой хэтэрхий хутгалдсан зүйл биш, Хятадын махбодын сургаалын онол шиг дүрс ялган төрөлжүүлэхийг голлоод аливаа юмны дотоод шинж чанар холбоог орхигдуулсан бус харин Энэтхэг, Хятадын махбодын сургаалын ололттой зүйлийг шингээн авсны дээр хорвоо ертөнцийг нэгэн бүхэл цогц болгон үзэж бодис юмны дотоод мөн чанарыг таван махбодын харилцан үйлчлэлийн харьцаагаар гүнзгий тайлбарлаж чаддаг байсанд оршино. 

	 


МАХБОДЫН ЭХ ХҮҮ, НӨХӨР ДАЙСНЫ ХАРЬЦАА

	16-р зууны үеийн Төвөдийн гарамгай эрдэмтэн зурхайч Дэсрид Санжаажамц “Цагаан Биндэрьяа” хэмээх алдарт бүтээлдээ таван махбодын мөн чанарыг тус бүрд нь гарган эрдэм үйлдлийн тоогоор тайлбарласны нэг нь махбод хоорондын харилцаа юм.

	Ер нь аливаа хүн бодис цөм арга билиг, таван махбодын уурыг авч төрж ирсний тулд түүний нууц тоо ёсонд болбоос тус тусдаа эх, хөвүүн болох ба харилцан тэргүүтэн ёсон буй амуй. Үүний хувь зохиол80 гэдэг ажээ. 

	Хар зурхайн ёсны таван махбод болох гал, шороо, төмөр, ус, мод нь хоорондоо харилцан эх хүү, нөхөр дайсан бололцдог байна. "Анагаах ухааны дөрвөн үндэс” гэх зохиолд: “Мод, гал, шороо, төмөр, ус таваар нөхөр дайсныг эргүүлмүй. Эх хүү, нөхөр дайснаас махбодыг шинжлэн тоолмуй"81 гэсэн байдаг. 

	Мөн хэл шинжлэлч Данзандагва "Огторгуй маань”-даа "Махбодын эл дайсан нь галын эх мод, модны эх ус, усны эх төмөр, төмрийн эх шороо, шорооны эх гал бөгөөд галын дайсан ус, усны дайсан шороо, шорооны дайсан мод, модны дайсан төмөр, төмрийн дайсан гал болмуй. Урьдыг эргүүлбээс хөвгүүн хийгээд хойдыг эргүүлбээс эл болмуй. Эх эрхэн сайн, эл эрхин дунд сайн, хөвгүүн адаг сайн, дайсан их муу, хоёр гал хийгээд хоёр төмөр дунд муу. Хоёр мод адаг муу. Хоёр ус сайн болой"82 гэж таван махбодын хоорондох шалтгаан үрийн харьцааг тодорхойлсон бөгөөд махбодуудын харилцан эсэргүүцэлдэх харьцаа мөн чанарыг үзүүлсэн байна. 

	Чухам эх хүү, нөхөр дайсны харьцаагаар түмэн бодисын учир холбогдлыг тайлбарладаг нь байгалийн үзэгдэл юмс тасралтгүй хөдөлгөөнтэй болоод хоорондоо нягт харьцаатай болохыг өгүүлнэ. Хүний бие эрхтний таван махбодод шинж нь цаг хугацааны хувирал дахь махбодын шинжээр өөрчлөгдөхийг яруу найрагч Ишданзанваанжил:

	 

	“Аль цагт аль орон эзлэхийг эрхэмлэн 

	Анагаах эм засал хамтатгах хэрэгтэй 

	Анхаарвал эх хөвгүүн дайсан нөхрүүд ба 

	Амь нас аль хэрийн харшлыг мэдмүй"83 

	 

	гэж товч бөгөөд маш тодорхой шүлэглэн бичжээ. 

	"Гал эрхгүй шороог олсны хойно сая төмрийг бүтээж чадах, ус эрх үгүй шороог олсны шороог олсны хойно сая модыг бүтээж чадах"84 гэхчлэн нэг махбод нь нөгөө махбодынхоо орших өсөх буюу эх махбод нь хүү махбодынхоо төрөх төлжих нөхцөлийг бүрдүүлдэг бол хүү махбод нь эх махбодынхоо тусламжтайгаар үүсэх хөгжих хүчийг олж авдаг байна. Тухайлбал: Модноос галыг гаргах буюу гал нь мод байж л асаж бадардаг тул мод нь эх, гал нь хүү махбод болох юм. Нөхөр дайсан харьцааг үзвэл харилцан туслах, харилцан дайсагнах шинжийг агуулна. Нэг махбод нь нөгөө махбоддоо нөхөр болж байхад нөхөр болсон махбод нь нөгөөдөө дайсан болдог байна. Энэ хоёр махбод нийлээд харилцан нөхөр, дайсны харьцаанд орших нь “Эсрэг тэсрэг нэгдэл тэмцлийн хууль"-ийн мөн чанарыг агуулна. Жишээ нь: Ус нь шорооны дайсан болж байхад шороо нь усны нөхөр болоод энэ хоёр махбод нь харилцан нөхөр, дайсан бололцох юм. 

	Энэ тухай “Гараг одны зурхай“-д “Тэнгэрийн дүр тойрон эргээд төрөн төрсөөр тасрах үгүй тиймийн тул мод дэлгэрээд гал төрөх, гал дэлгэрээд алт төрөх, алт дэлгэрээд ус төрөх, ус дэлгэрээд мод төрөх, төрөхөөс энэрэхээр тоолбол өчүүхэн нь идэр болох, үлэмж нь эрх үгүй буурах”85 гэжээ. Ер нь нөхөр болсон махбод нь түшиг болж, дайсан махбод нь хязгаарлан эсэргүүцэх үйлдэлтэй юм. 

	1. Галаас шороог гаргаж авна. Галын бэлгэ тэмдэг шинж нь юм бүхнийг үнс рүү татаж эндээс газар шорооны хэсэг үүсэх болно. 

	2. Шорооноос төмрийг гаргана. Бүх төрлийн төмрийг гагцхүү газраас олж ухаж авдаг. 

	3. Төмрөөс усыг гаргаж авна. Рашаан булаг гол мөрний эхэнд төмрийн орд байдгийг олонтоо сонсоо биз. Төмөр нь эзлэхүүнтэй усыг хадгалах сав болж чадна. Мөн төмөр нь усыг өөртөө агуулж хориглон саатуулж чадна. Төмөр нь шингэнээс биет байдал руу шилжиж чаддаг махбод. 

	4. Уснаас модыг гаргаж авна. Ус газар дэлхийд бороо буюу шүүдэр болон бууснаар амьдрал сэргэн мандаж байдаг. Бороо усны хүчээр мод ургадаг. 

	5. Модноос галыг гаргаж авдаг. Гал өөрөө дангаараа оршин тогтнож чадахгүй зөвхөн модыг түлснээр бий болно. Бас гал нь хоёр хэсэг модны үрэлтээр үүснэ. 

	6. Гал усаар удирдуулна. Галыг зөвхөн усаар унтраана. 

	7. Ус шороогоор удирдуулна. Усыг цааш нь урсгахгүй хориглох, шингээх далан суваг хоолой хийхийн тулд шороо ухдаг шүү дээ. 

	8. Шороо модоор удирдуулна. Шороо хийсэж говь цөл үүсэхээс сэргийлэхийн тулд ойн зурвас байгуулж мод тарьдаг. Ер нь ой модтой газар шороон шуурга болдоггүй. 

	9. Мод төмрөөр удирдуулна. Ямар ч том модыг төмөр сүх буюу хөрөөгөөр унагаадаг. 

	10. Төмөр галаар удирдуулна. Маш өндөр халууны тусламжтайгаар төмөр хайлан урсаж чадна. 

	 

	Хар зурхайн таван махбодын үүсэх удирдуулах, хориглох, хөгжүүлэх шинжтэй эх хүү, нөхөр дайсны харьцааг хүснэгтэлбэл:

	 

	[image: Image]

	 

	Энэ мэтчилэн таван махбод нь бие биедээ эх хүү, нөхөр дайсны харьцаанд орших тул аль нэг хэтэрхий доройтох эсвэл илүү ихээр давамгайлах ёсон үгүй билээ.

	 


МАХБОДЫН ТӨРӨЛЖҮҮЛЭЛТ

	Байгаль ертөнцийн юмс үзэгдэл хүмүүний бие зүй нь арга билиг, таван махбодын цогцсоос бүрдэх боловч аль нэг махбод нь түүний гол амин шинжтэй оршдог. Тиймээс зурхайн гол ухагдахуун болон хүний зарим нэг иш эрхтнийг таван махбодод төрөлжүүлснийг үзүүлбэл доорх мэт:

	Бодис юмсын дотоод жам ёс зүй тогтлыг таван махбодын шинж чанар харьцаа тогтолцоонд хураангуйлан тайлбарладаг юм. Аливаа юмс үзэгдлийг таван зүйлийн махбодод төрөлжүүлэн хуваагаад тэдгээрийн хоорондох эх хүү, нөхөр дайсан бололцох харилцан үйлчлэлийн нэгдэл зөрчлөөр нь зүй тогтлыг тодруулан гаргадаг байна. 

	Аливаа зүйлийн дотоод шинж чанарыг хадгалан төрөлжүүлж ертөнцийн бүхэл цогцод нэгтгэн зангидах махбодын онол нь Монголд зурхай, анагаах ухаан, хэл шинжлэлийн салбарт илүүтэй хөгжсөн бөгөөд эдгээрийн гүн ухааны үндэслэл нь болжээ. 

	Энэхүү таван махбодын сургаалд улбаалсан тавын тооны бэлгэдэл ёс горим Монголд бас өргөн дэлгэрчээ. Тухайлбал: Алун гуа эхийн хүүхдээ сургасан алдарт таван сумны домог мөн “Жангар”-т: Таван хэлний Тангачтай таван сая албаттай хэмээсэн буй. Монголын анхны нийслэл Хар Хорумд таван тансаг идээ гоождог техник технологийг бүтээж байсан нь санамсаргүй хэрэг биш биз ээ. 

	Эдгээр махбодын ялгалыг хамгийг айлдагч Манзушир бурхан Утай Шан уулнаа “Таван махбодын үндсийг номлохуйд таван овгоос туурвиж гадар дотор нууц махбодыг номлосон болой. Модон овог Гэн хийгээд Гал овог Жи, Шороон овог Гүн, Төмөр овог Шан, Усан овог Үү болой" гэжээ. Гал, шороо, төмөр, ус, мод гэсэн хар зурхайн таван махбодыг тус бүрийнх нь эрдэм үйлдлийг авч үзвэл:

	 


 

	1. ГАЛ МАХБОД БА ГАЛ ТАХИХ ЁСОН

	1. ГАЛ МАХБОДЫН ТУХАЙ

	Энэтхэг, Төвөд, Хятад, Грекийн дөрөв болон таван махбодын аль алинд нь ордог “Жи" овогт “гал махбод нь халуун бөгөөд түлэх”86 чанартай дүрс, дуу, хүрэлцэхүйн гурван эрдэм төгс бүрэлдсэн аливааг боловсруулах шатаах үйлдэлтэй бөгөөд орчлон ертөнцийн хөдөлгөөнийг үүсгэн, хөдөлгөөнгүй юмыг сэргээн дээд талыг эрхэмлэн дээш бадран тэмүүлэх шинжтэй байдаг. Гал нь бас хүч энерги идэвхтэй байдал амьдралын оргилуун сэтгэлийг дүрсэлдэг. Аугаа их орчлон ертөнцөд галын тэнгэр дэх хэлбэр нь нар юм. Нар нь шим ертөнц болон амьд биеийн амьдралыг тэтгэгч төдийгүй нөгөө талаар устгагч (шатаагч) ч болж чаддаг байна. Бага ертөнц болсон хүмүүнээс эрэгтэй хүн нь галын шинжтэй төдийгүй хүний цээжин бие, таван цул эрхтнээс зүрх, зургаан сав эрхтнээс гэдэс нь гал махбодын шинжийг агуулдаг. 

	13-р зууны үед зохиогдсон Монгол хэл шинжлэлийн анх томоохон бүтээлийн нэг болох Чойжи-Одсэрийн “Зүрхний тольт”-д "РА, ЖА, ЧА төрлөөрөө гал махбод. Юуны тул гал махбод хэмээвээс үсэг тэдгээрийг дуудахуйд орой хөдөлж гарах... мөн шүдний завсраас дуун гарахын тул болой. И эхлэн ЯА, ША төрлөөрөө гал махбод бөгөөд юуны тул хэмээвээс зүрхний хийгээс төрсөн болой"87 гэв. 

	Тиймээс гал махбод нь таван аялгуунд хүний биеийн зүрхтэй холбогдсон баяр баясгалан галын дөл шиг өөдрөг бадрангуй, эрэлхэг ялалт, үнэнч сэтгэлийг илэрхийлсэн зургаан хөг гаргадаг байна. 

	“Найман хүлил"-ийн өмнө зүгийг илэрхийлсэн “Гал суудал” нь гал махбодтой бөгөөд гал суудалд хамааралтай “Могой, морь” жил нь гал махбодын иш болдог. Тиймээс "Удирасун одны иш өмнө тийш зааж могой, морь сар тохиолдон хамаг бодис дэлгэрэх цагийг зун”88 гэнэ. Зуны улирлын эхний 72 хоног гал махбод бадарч зүрхний судал хэврэг болдог энэ хугацаанд зүрхний өвчнөөс сэргийл.

	Зурхайн таван өнгөнөөс улаан, улаагчны иш болох, таван эрхтнээс чих, таван мэдрэлээс сонсох, таван амтнаас исгэлэн нь гал махбодын шинжид хамаардаг. 

	18-р зууны үеийн алдарт ангаах ухаантан Сүмбэ Хамба Ишбалжир “Рашааны ундрал" зохиолдоо: “Хүний бие анх бүтэхдээ эцгийн дусал, эхийн шим лүгээ таван махбод цугларснаас бүрэлдэхэд... "89 "Гал махбод үгүй бол үл боловсрох”90 ажээ гэсэн байна. 

	Морины шинжийн сударт: “Гал чанарт морины нүдний өнгө улаан, үүний хоолой өөд гурван эргүүлэгтэй аль нь түргэн халууныг даахгүй"91 ...цээж гал тул өвчүү тэлүү нь сайн"92... Бөгтөр болоод урд хөл богино, хойд хөл урт болбол усны махбодтой. Бөгтөр болоод хойд хөл богино, урд хөл урт болбол галын усан махбодтой”93 хэмээн тодорхой өгүүлэн махбодын шинжээр нь уях, сойх арга зөвлөмжийг дэлгэрэнгүй дурджээ. Хурдан сайн морины доторх олон зүйл махбодын бэлгийн сайн муу шинж гадаад эрхтэнд хэрхэн илрэхийг гал махбодоор үзүүлснийг дурдвал “Зүрхний тэмдэг нүдэнд гарах ул зүрх их нь сайн. Нүдний өнгө улаан ба хар болон ширүүн харцтай бөгөөс олноос үл айх тул сайн буй. Нүдний өнгө ухаа бөгөөс аймтгай тул хүн ба морины олонд муу"94 буй гэжээ. 

	Тоон ухагдахууны хувьд 6, 7-ийн утгад шингээн гал махбодыг таван махбодын онолоор авч үзвэл модноос галыг гарган авдаг бол галаас шороо гарах жишээтэй. Мөн гал нь төмрийг удирдаж чаддаг бол өөрөө усанд удирдуулдаг

	 

	2. ГАЛ МАХБОДТОЙ ХҮН: 

	Гал махбодтой жилд төрсөн хүн галаар удирдуулах ба ерөнхий шинж чанар нь шийдэмгий өөртөө итгэлтэй чанар юм. Тэд өөрсдийн өвөрмөц ерөнхий шинжээр алив юмыг хүмүүсээр үйлдүүлж чадах ба гүйцэтгэлээс санаа авдаг. 

	Тэд хурц шинэ санаанаас хэрэгтэй зүйлээ авахыг мэрийдэг. Азаа үзэхээс айдаггүй. Үйл явдал үргэлжлэхэд дуртай бөгөөд шинэ мэдлэг мэдээллийг шинжлэн судалдаг. Тэд идэвхтэй үйл явдал ба яриа хөөрөөнд тодорхой гүйцэтгэгч байдаг. Тэднийг зоргоор нь тавьсан үед аминч үзэл нь хүчтэй өрнөж санамсаргүй ба тэсвэрлэшгүй байдалд аваачдаг. 

	Гал шинжтэй хүмүүс нь зорьсон зорилгодоо өөрсдийн хүчээр хүрэхийг илүү их оролддог. Тиймээс эсрэг тэсрэг буюу аюул осолтой олонтоо учрах болно. Тэдний ихэнх нь өөрсдийн сайн сайханд зориулж үйл ажлаа гүйцэтгэдэг. 

	Энэ махбодынхон үргэлж элэгсэг дотно үзэсгэлэн цог жавхаагаараа бусдын анхаарлыг татах ба бусдад эрхэм дээдээр тусалж чадна. Гал махбодот хүмүүс нь гал шиг бас бусдыг шатаан хөнөөж, эвдэн сүйтгэж чадах бөгөөд тэднийг хянаж шалгаж зөв удирдвал гялалзсан амжилт гаргаж чадна. 

	 

	3. ГАЛ ТАХИХ ЁС: 

	Эртний овог аймаг бүр галыг тахин шүтэн дээдэлсээр иржээ. Ялангуяа нүүдэлчин овог аймгууд бүр ч илүүтэй шүтэж ирснийг нэг нь Монголчууд мөн. Өөр бусад нүүдэлчдийн зан үйл нь ч гэсэн Монголчуудтай ойролцоо зүйл олон ажээ. 

	Гал тахих зан заншлын тухай болон хэдийд үүссэн талаар эрдэмтэн судлаачид янз бүрээр бичиж тэмдэглэсээр ирсэн байна. Буриадын эрдэмтэн Дорж Банзаров “Гал тахих заншил нь Персээс Монголд уламжлан ирсэн нь гарцаагүй юм. Иймэрхүү заншил нь хамгийн анх Персээс түүний зүүн хойд захад суурьшиж байгаа нүүдэлчин овогтон Туркт уламжлагдан Туркээс дахин Монгол овогтонд уламжлагдав"95 хэмээн бичжээ. 

	Гал тахих ёс нь Персээс ч бус манай эрдэмтдийн үздэг Туркээс ч бус харин хүн төрөлхтөн анх гал хэрэглэж эхэлсэн тэр үетэй холбоотой болох нь ойлгомжтой. Харин Монголчуудын гүйцэтгэсээр ирсэн бусдаас ялгагдах зан үйл нь Перс, Туркээс өмнө Монгол нутагт анхны төр улсыг байгуулж явсан Хүннүгээс улбаатай биз ээ. Учир нь “Хүннүгийн түүх” номд "Хүннү үндэстэн нь бөө мөргөлийг шүтэж... гал голомтыг тахиж байсан" гэж тодорхой өгүүлсэн мөн Хүннүгийн үед нүүдэлчин үндэстэн хоёр аймгийн хоорондох завсрын газрын “Отог", мөн адуу малаа оторлон гал голомтоо энд тэнд босгон явдаг хүмүүсийг "Оторчин” гэдэг төдийгүй тухайн айлын гал голомтыг залгамжлах хамгийн бага хүүхдийг галын эзэн, голомтын эзэн гэх буюу "Отгон" (Отхан)" хүү гэдэг билээ. Тиймээс дээрх “Отог, оторчин, отгон гэх үгсийн “ОТ" гэдэг үгийг Турк үг гэж хэлэхийн оронд Хүннү үг гэвэл нэн зохистой"96 хэмээн Өвөр Монголын эрдэмтэн Л. Хурцбаатарын өгүүлсэн нь маш сонирхолтой болоод түүхэн үнэнд ойртсон санал болно. Энэ мэт зүйлийг дүгнэн үзвэл "Гал тахих Монгол ёс” нь Монголчуудын дээд өвгөөс үүссэн нь тодорхой болно. 

	Монголчууд нэн эртнээс галыг ихэд хүндэтгэн тахих болсны хувьд галын орших газар болсон тулганы гурван чулуу болох зуух яндангаа хүндэтгэн гал голомт гэж хоршин нэрлэх болжээ. Мөн галыг илэрхийлсэн улаан өнгийг мандан бадрахын бэлгэдэл болгодог төдийгүй зурхайн ухаанд галаар төлөөлдөг галын сахиулсан оршдог хэмээн үздэг өмнө зүгт үүдээ харуулан гэрээ барьдаг, өглөө эртхэн босохдоо өмнө зүг саравчлан алсын бараа хардгийн агуу их нууц нь аливаа бүгдэд илч дулаанаа өгдөг ч гэлээ нөгөө талаар бусдыг шатаан устгаж чадах галын их хүчинд буй. 

	Монголчууд гал тахихдаа:

	 

	“Ерэн есөн тэнгэрийн бүтээсэн гал голомт 

	Есүхэй эзний цахисан гал голомт 

	Ариун гэгээн чанарт

	Хатууг түлэгч

	Хайр чулуун эхт 

	Хатан төмөр эцэгт 

	Хайлсан модон амьт

	Хаан эцгийн гал голомт” 

	 

	гэж дууддаг байна. Эндээс үзвэл галыг “Тэнгэр, төмөр, мод"-той холбон үзсэн нь ерийн нэг хэрэг биш бололтой. Ертөнцийн зүй тогтлыг танин мэдэх Монголчуудын "Арга билиг" -ийн онолоор үзвэл дээд тэнгэр нь галын шинжтэй, гал нь тэнгэрийн шинжтэй буюу хоёул мандан бадрахын шинжийг агуулсан арга чанартай зүйл болдог. 

	Зурхайн ухаан дахь таван махбодын онолоор галын үүсэх эх сурвалж нь мод болдог бол галын нөхөр түшиг нь төмөр болдог ажээ. Ер нь Эргүнэ Кунээс Монголчуудын галын хүчир төмрийг хайлуулан гарч ирсэн домгийг санахад илүүдэх юун. Иймд аливаа нэг ерөөл магтаал нь цаанаа ертөнцийн маш нарийн зүй тогтолт түүхэн үнэнийг тусгасан байдаг байна. Олон зохиол бүтээлд Монголчууд биднийг дээд тэнгэрээс заяатай төрсөн гэх төдийгүй Чингис хаан болон хутагт хувилгаад төрөхдөө тэнгэр буюу гэрэл цахилгаантай холбоотой домог яриатай байдаг нь ор хоосон зүйл бус харин бүхнийг ялан дийлэгч ариутгагч галтай холбоотой билээ. Тиймээс зарим эрдэмтдийн үздэгээр “Монгол гэдэг нь Мөнх-тэнгэр-гал гэдэг үгнээс Мөнх-гал-Монгол болсон”97 хэмээн саналыг гүн ухааны үүднээс нарийвчлан судалбал зохино. 

	Гал голомт гэдэг нь зөвхөн гал зуухны өрөө бус дээш дэгжин бадрах бүхнийг чадагч гал орших газар тулга зуух түүнд ивээгдэгч ам бүл айл өрх орно. Айл өрх бүр нь гал голомт байхын зэрэгцээ хамгийн чухал нь өвгөдийн гэр орныг залгамжлан яваа айл өрхийн гал голомт юм. 

	Тиймийн тул хүн бүр өөрийн өсөж төрсөн үндсэн гал голомтоо ихэд хүндэтгэдэг байна. Мөн эцгийн гал голомтыг залгамжлан үлдэх отгон хүүг хүндэтгэдэг ёс өнөөг хүртэл уламжилжээ.

	“МНТ”-ны 77-р зүйлд Тэмүжин Хасар хоёр Бэгтэр, Бэлгүтэй хоёрыг алах гэхэд Бэтгэр “...Голомтыг минь бүү бүрэлгэгтүн Бэлгүтэйг бүү хөнөөгтүн” гэж өөрийн дүү Бэлгүтэйг эцгийн гал голомтыг залгамжлах голомтын эзэн болохын хувьд амь өршөөлгөж өөрөө үхэж буй нь гайхамшигт ариун нандин гал голомт, отгон дүүд хамаг учир буй бөлгөө. 

	Чингис хаан нэг удаа авга ах Даридай Отчигиныг урван тэрсэлсний учир цаазаар аваачих гэсэнд ойрын шадар Боорчи “Төрөл саднаа хороох гэгч гал голомтоо хөнөөхтэй адил буюу? Эцгийн чинь удмаас энэ авга ах чинь үлдсэн. Чи түүнийг хороохоор шийдэж зүрхлэх гэж үү?"98 хэмээн сануулахад Боорчийн үгийг зөвшөөрч авга ахаа өршөөжээ. Даридай Отчигин бол Чингисийн эцэг Есүхэй баатрын отгон дүү ажээ. Эртнээс нааш Монголчууд ямар нэг айл өрх, овог аймаг улс хөгжин мандах, доройтон мөхөхийг гал голомттой нь холбон үздэг. Тиймээс улс гүрэн, өрх гэрийнхээ сайн сайхан, гал голомтоо ариун нандин байлгаж бузартуулахгүйн тулд олон зүйлийг цээрлэн хориглодог байсан тухай Монгол орноор аялан жуулчилж явсан хүмүүс тэмдэглэн үлдээжээ. 

	П. Карпини "Гал руу хутгаар чичих эсвэл ямар нэгэн байдлаар хутгаа галд хүргэх мөн хутгаар тогооноос мах гаргах түүнчлэн галын дэргэд түлээ хагалбал галын толгойг тасалчихна гэж ихэд цээрлэдэг”99 ажээ. 

	Мөн галд муухай юм хийх, дээгүүр нь алхах, зуухны ам нь онгорхой сэтэрхий байхыг цээрлэн хориглодог байна. Энэ мэтчилэн гал нь өөрөө бузар зүйлд амархан бузартан бохирддог ч гэсэн аливаа бузар зүйлийг амархан ариутган цэвэрлэдэг чадалтай гэнэ. Гал нь эд юмсын гай түйтгэр бузрыг арилгахын зэрэгцээ хар муу санааг ч устгаж чадна хэмээн үзсээр иржээ. 

	“Оросын их вангуудын нэг болох Михайлыг Бат хааны мэндийг айлтгахаар бараалхах үест тэднийг эхлээд хоёр галын хоорондуур явуулан өнгөрөөж дараа үдэд нь Чингис хаанд мөргөхийг шаардсан”100 байна. Мөн хүн нас бархад гал голомтоо ариутган галдаа сүү, архи үнэртнийг өргөн ариутгаж талийгаачийг хөдөөлүүлээд ирэхэд хоёр галын хоорондуур оруулан ариутгаж идээлж цайлдаг байна. Монголчууд энэ мэтээр галыг ариун бүхний дээд ариун гэж үздэг учраас сэтгэлд сэвтэй аливаа юмыг галаараа ариутгадаг заншилтай. Уул зүйлийг гал дээрээ нар зөв эргүүлэн “Умаа хум" гэж гурвантаа хэлж ариутгадаг. 

	Монголчууд эртнээс нааш гал тахих ёсыг гүйцэтгэхдээ өглөө бүр идээ ундааныхаа дээжийг гал голомтдоо өргөх буюу галын сахиулсан орших өмнө зүгт цайныхаа дээжийг өргөдөг. Мөн сар бүрийн галын бурхан буух өдөр тусгайлан тахидаг байжээ. Энэхүү галын бурхан тахих ёс журам нь өнөөг хүртэл хадгалагдсаар ирснээр барахгүй сүүлийн үед Монголчуудын дунд ихээхэн дэлгэрэх болсон байна.

	 

	Галын бурхан буух өдөр

	 

	[image: Image]

	 

	Зарим нутагт зөвхөн дөрвөн улиралд зориулж улирал бүрийн эхний сарын (Бар, могой, мич, гахай сар) гал буух өдөр тахидаг. Эдгээр өдрүүдэд хамгаас чухалчлан үзэж тахилга ёслолыг нарийн чанд гүйцэтгэдэг нь өвлийн адаг (Үхэр сар) сарын 24-ний гал буух өдөр юм. 

	Энэ өдөр нь гарах шинэ ондоо гал голомтоо ариун тунгалаг байхыг бэлгэдэн өнгөрч буй жилийн хамгийн сүүлчийнх учраас тусгайлан эртнээс буюу үхэр сарын 21-нээс эхлэн тоос шороогоо гөвж, идээ шүүсээ бэлтгэн 24-ний өглөө мал сүргээ сан зүгтээ бэлчээн үдэш бүрий болоход гал тахих ёсоо эхэлдэг байна. 

	Энэ зан үйлийг гүйцэтгэхдээ 9 зул, 9 хүн асаан идээ, ундаа шүүс архиныхаа дээжийг гадаа өргөн ах дүү айл өрхөөрөө галын бурхны идээ шүүсийг хуваан иддэг байна. Мөн улаан ямааны өвчүү эсвэл гурилаар том эвэртэй ямааны дүрсийг хийж галдаа өргөн гал голомтоо баярлуулдаг гэнэ. Энэ өдрөөс битүүний өдөр хүртэл гал голомтоо хөдөлгөх нь бүү хэл гадагш нь эд зүйл гаргах зээлдэх, хэл ам хэрүүл маргаан үйлдэхийг ихэд цээрлэнэ. 

	Монголчууд нь хүүхэд төрөх болон хүү гэрлэж шинэ гал голомт үүсгэхэд өдрийг эс харгалзан гал голомтоо тахидаг байжээ. 


 

	2. ШОРОО МАХБОД БА ШОРООНЫ ЭРДЭМ

	 

	1. ШОРОО МАХБОДЫН ТУХАЙ: 

	Энэтхэг, Төвөд, Хятад, Грекийн дөрөв болон таван махбодын аль алинд нь багтдаг "Гүн" овогт шороо махбод нь чийрэг хүнд чанартай, дүрс эрдэм төгс аливаа юмны суурь дуу, хүрэлцэхүйн таван түшиг болж тогтворжуулах, хүндрүүлэх үйлдэлтэй бодис юм. Дэлхий ертөнц дахь шороо махбодын хэлбэр нь манай дэлхийн суурь үндэс болоод амьд организмын оршин тогтнох болон шим тэжээлийн уг сурвалж болсон газар шороо юм. 

	Аливаа юмны суурь болсон шороо махбод нь хүний бие эрхтний дотроос буюу таван цулаас дэлүү, зургаан сав эрхтнээс ходоодны шинж чанарт илүү хамааралтай болно. 

	Хэл шинжлэлийн томоохон эрдэмтэн Чойжи-Одсэр “Зүрхний тольт"-доо: “Да, Та, На, Ла, Са төрлөөрөө шороо махбод бөгөөд юуны тул шороо махбод хэмээвээс үсэг тэдгээрийг дуудахуйд хэлний үзүүр шүднээс гарах болой. Да, Та, На, Ла, Са эдгээр нь шороо махбод бөгөөд юуны тул хэмээвээс дэлүүний хийнээс төрсний тул... тэдгээрийг дуудахуйд хамрын уурыг хураан манчин гэх ая гарахын тулд болой"101 гэв. Монголчуудын орчуулгын онолын анхны бүтээл болох “Мэргэд гарахын орон”-д шороо махбодыг “Бат бөгөөд чийрэг бодитой"102 байдаг гэж тэмдэглэснээс үзвэл хэл хатуурч чангарах байдлаар хэлний үзүүр шүдтэй нийлж гарах авиаг тэмдэглэх үсгийг шороо махбодитод үсэг гэх ажээ. Тиймээс шороо махбод нь таван аялгуунд хүний биеийн дэлүүтэй холбогдон эрхэмсэг баян тансаг, үнэнч хайр сэтгэл, эрэлхэг дайчин зэрэг олон утгатай ая хөгийг гаргадаг байна. 

	Зурхайн “Найман суудал"-ын дөрвөн өнцгийг илэрхийлэн шороо махбодыг агуулсан "Шороо, огторгуй, уул, хий" суудлуудад хамааралтай "Хонь, нохой, үхэр, луу” жил нь шороо махбодын иш болдог. Тиймээс дөрвөн улирлын төгсгөлийн 18 хоног (нийт 72 хоног) нь шороо махбод өдрүүд болно. Үүнийг шороон хэлхээ гэнэ. Эдгээр улирал бүрийн завсрын 18 хоногт дэлүүний судал чийрэг болохын зэрэгцээ ходоодны өвчин дэлгэрэх магадлалтай болно гэсэн ойлголт юм. Зурхайн таван өнгөнөөс шар, шарагчны иш болох, таван эрхтээс хамар, таван мэдрэлээс үнэртэх, таван амтнаас амтлаг нь шороо махбодын шинж чанар юм. 

	Анагаах ухааны дөрвөн үндсийн нэг болох "Онолын үндэс”-нд "Эцэг эхийн гэм үгүй дусал ба цусанд таван махбод цугларч хүүхэн хэвтшинд тогтоход... шороо үгүй бол бие үл бүтэх”103 ажээ. Ийнхүү шороо махбод оролцон бүтсэн хүний биеийн яс булчин зэрэг чийрэг хатуу хэсэг нь шороо махбодын мөн чанарыг агуулдаг байна. 

	Морины шинжийн сударт өгүүлэхдээ: Шороо махбодот "Дэлүүний тэмдэг буйланд гарах тул буйл нь цайвар бөгөөд хатангир нь сайн. Хөөнгө бөгөөд дэлүү ихэдсэн тул муу буй"104 гэв. Өөр нэгэн сударт "Бөгс нь шороо тул ташаа нь өргөн, бүргэд шувууны далавч мэт сайн"105 “Булчин нь шороо”-ноос бүтсэн чийрэг ховилтой махбод”106 гэжээ. 

	Тооны хувьд найм, есийн утгад шингэсэн төдийгүй “Хоосон чанар"-ын доод шинжийг таниулах шороо махбодыг бусад махбодтой харьцахыг нь үзвэл: Галаас шороо төрдөг бол шорооноос төмөр үүсэх учиртай. Шороо нь усыг өөртөө шингээн удирдаж чаддаг бол өөрөө модонд захирагддаг.

	 

	2. ШОРОО МАХБОДТОЙ ХҮН: 

	Хар хүчин болсон усыг удирдаж чадах шороо махбодын шинжтэй хүн нь шороо махбодоор удирдуулна. Ийм хүмүүс нь үйл ажил ба үндсэн өвөрмөц хүсэл эрмэлзлээр илүүг бүтээж чадна. Тэд бусдаас онцгой төгс сайн хүчтэй ба тэдний хүчийг зарцуулдаг тогтвортой, найдвартай ажилд дуртай. 

	Тэд хашир болоод зохион байгуулах авьяастай учраас үр ашигтай төлөвлөгөө гаргагч эрхлэгчид байдаг. Тэд ямар ч үед өөдрөг үзлийг ашиглах бөгөөд санхүүгийн ажилд яг л өөрийн мөнгийг барьж зарцуулж байгаа юм шиг болгоомжтой нягт нямбай байдаг. Тэд бусдыг өөртөө татах болон сайн төлөвлөгөө боловсруулахдаа маш ухаалаг хамгийн бодитойгоор ханддаг. Тэд хатуу эрэмбэтэй ажил хөдөлмөрт ерөнхийдөө авхаалж самбаатай хүмүүс. Шаардлагатай үед амралт завгүй ажиллаж чадна. Тэд ямарваа нэг зүйлийг удаан няхуур хийвэл маш сайнаар үргэлжлүүлэх ба үр дүнтэйгээр дуусгадаг. Тэд хааяа өөрсдийн шийдвэр тооцоо хийж гүйцэтгэсэн ажлаа дэврүүлэн хэтрүүлж ярьдаг. Тэд өөрсдийгөө сайн хариуцлага хүлээж чадна гэдэгт итгэдэг хүмүүс. 

	 

	3. ШОРООНЫ ЭРДЭМ: 

	Бид бүгдийн оршин тогтнохуй суурь болсон газар шороог хөндөхөд хамаа бусаар ханддаггүй өдөр сарыг эрхэмлэн үйлддэг байжээ. Тухайлбал: Бар сарын бар өдөр, туулай сарын туулай өдөр, луу сарын луу өдөр, могой сарын бар өдөр, морь сарын туулай өдөр, хонь сарын луу өдөр, мич сарын бар өдөр зэрэгт шороо ордын тохиол таардаг тул шороо хөдөлгөхийг цээрлэдэг байна. 

	Эртний Энэтхэгийн эрдэмтэн мэргэдийн туурвисан 3000 гаруй бүтээлийг агуулсан 226 боть Данжуур (Шастирын хураангуй) Монгол хэлнээ орчуулсан нь дорно дахины элдэв ухаан Монгол оронд хөгжин дэлгэрэхэд ихээхэн нөлөөлсөн байна. Алдарт бүтээл “Ганжуур", "Данжуур”-ыг орчуулахын тулд нэр томьёог цэгцлэхийн үүднээс “Мэргэд гарахын орон нэрт тогтоосон даяг оршвой” хэмээх орчуулгын онолыг анхны томоохон бүтээлийг 1742 онд хэвлэн гаргажээ. 

	Энэ толь бичигт “Данжуур”-т байгаа анагаах ухааны 22 бүтээлийг орчуулахад зориулсан 1365 нэр томьёо байна. Монголын ард түмний аль эрт үеэс эхлэн хэрэглэн уламжлагдсаар ирсэн ардын эмнэлэг эмийн зүйлс нь аман яриа болон “Хар домын судар"-аар дамжин бидний үед ирэхийн зэрэгцээ Монголын алдарт оточ маарамбууд ч түүнийг цэгцлэн хэвлүүлсэн байна. 

	19-р зууны үед амьдарч байсан Цэцэн хан аймгийн алдарт оточ Жамбалдоржийн "Анагаан үйлдэх Рашааны шимийг эндүүрэлгүй танин барих сэргээх толь Асар үзэсгэлэнт нүдний чимэг хэмээн үйлдэгч орших болой" хэмээх эмийн судар буй. Дээрх хоёр бүтээлд эмийг гарал шинжээр нь олон төрөл зүйлд хуваасны нэг нь "Шороо эмийн аймаг” юм. “Мэргэд гарахын орон”-д шороон эмийн аймаг нь 12 зүйл байгаа бол “Асар үзэсгэлэнт нүдний чимэг"-т 11 зүйл болгон оруулжээ. Өвчлөл гэдэг нь хүний биеийн махбодын хоорондын зохицол алдагдахыг хэлэх бөлгөө. Тэдгээрийн зохицлыг зөв тэгшид оруулах ерөндөгт шороон гаралтай эм нэн чухал үүрэг гүйцэтгэсээр ирсэн байна.

	 


3. ТӨМӨР МАХБОД БА ТӨМРИЙН ХҮЧ

	1. ТӨМӨР МАХБОДЫН ТУХАЙ: 

	Хар зурхайн таван махбодын нэг болох “Шан" овогт төмөр махбод нь цагаан өнгийг илтгэхдээ цэвэр цэмцгэр, цагаан цайлган сэтгэл, төлөв сайхан байдал, хайр дурлал, хүнд туслах сэтгэл үргэлжийн баяр баясал гэх зургаан зүйл утгатай. Материаллаг болон хатуу биетийн илрэл болсон төмөр махбод нь хүний биеийн таван цул эрхтнээс уушги, зургаан сав эрхтнээс олгойн шинжид илүү хамааралтай юм. 

	18-р зууны үеийн Монголын томоохон хэл шинжлэлтэн Данзандагвын зохиосон “... Огторгуйн маань хэмээх судар"-т: “Ра, Жа, Ча төрлөөрөө төмөр махбод бөгөөд юуны тул хэмээвэл уушгины хийгээс төрсний тул болой. Үсэг тэдгээрийг дуудахуйд ам ангайж хэлийг дэлгэхүйд хамраар уур гарах мэт аялгуу гарахын тул болой"107 гэжээ. 

	Төмөр махбод нь таван аялгуунд хүний биеийн уушгитай холбогдон сайхан сэтгэл, баяр баясал зэрэг олон утгатай ая айзмыг илэрхийлдэг байна. 

	Зурхайн “Найман суудал"-ын баруун зүгийг илэрхийлсэн төмөр суудал нь төмөр махбодтой бөлгөө. Баруун зүгийг илэрхийлсэн бат чангын шинжит төмөр суудалд хамааралтай “Мич, тахиа" жил нь төмөр махбодын иш болдог. Тиймээс Удирасун одны иш өрнө тийш зааж мич, тахиа сар тохиолдвол хамаг бодис дүүрч хураах цаг болдог. Энэ цагийг намар гэнэ. Намрын улирлын 72 хоногт төмөр махбод чангарч уушгины суудал хэврэг болох тул амьсгалын замын өвчин эмгэгээс сэргийлбэл зохилтой гэнэ. 

	Зурхайн таван өнгөнөөс цагаан цагаагчны иш болох, таван эрхтнээс арьс, таван мэдрэлээс хүрэлцэх, таван амтнаас гашууны байдал нь төмөр махбодын шинж болно. Таван махбод оролцон бүтсэн хүний биеэс гадаад халхавч болох арьс болон төв мэдрэл нь төмөр махбодын мөн чанартай юм. 

	Морины шинжийн сударт: Төмөр махбодтой "Уушгины тэмдэг харын нүхэнд гарах тул хамрын хөндий уужим дүгрэг болбол уушгины бага нь сайн буй. Самсаа нь хавчуу бөгөөс уушги ихийн тул хол газар гүйхдээ цуцархай”108 буй гэсэн бол өөр нэгэн сударт: "Толгой төмөр гэх тул махгүй нь сайн”109 гэж өгүүлсэн байна. 

	Тооны хувьд тэг, нэгийн утгад шингэсэн өрнө зүгийн цагаан арьстны мөн чанар болоод цагаан цайлган хайр сэтгэлийг илэрхийлдэг төмөр махбодыг таван махбодын эх хүү, нөхөр дайсны харьцаагаар авч үзвэл: Шорооноос төмөр бүрэлдэж, төмрөөс ус ундрах аж. Мөн төмөр нь модыг тайрч, өөрөө галд уярдаг байна. Төмөр нь хатуу байдлаас шингэн, шингэнээс хатуу болж чаддаг махбод юм. 

	 

	2. ТӨМӨР МАХБОДТОЙ ХҮН: 

	Энэ жил төрсөн хүн нь төмрөөр удирдуулдаг ба ямарваа нэгэн явдлыг хатуу шийдэмгий шийддэг. Тэд сэтгэлийн их хөдлөлтэй боловч түүнийгээ удирдан барьж чаддаг. Үнэнч дурлал тэмүүлэлдээ хөтлөгдөнө. Тэд өөрсдийн сонгосон замаа чадварлагаар үргэлжлүүлж чадна. 

	Тэд хувь заяагаа төлөвлөх цаашдын замаа сонгох өөрсдийн санаа бодлоо илэрхийлэхдээ хэний ч тусламж авдаггүй. Бүр цаашилбал тэд уян хатан бус юм. Тэд маш хүчтэй ой ухаан ба өөрийн гэсэн ухаан нөөц авьяастай бөгөөд эдгээр байдлаа цаашдын элбэг дэлбэг жаргал цэнгэлд зориулж үргэлжлүүлэх болно. 

	Төмөр махбодтой хүмүүс нь ихэвчлэн хатуу чанга гуйвалтгүй ба зөрүүд зангаасаа болж сайн нөхөд төрөл саднаасаа харилцаагаа таслах болно. Яагаад гэвэл бусад хүмүүс түүний хүсэл сонирхол ба эрх чөлөөнд дуртайяа нийцүүлэхийг анхаардаггүйд оршино. 

	 

	3. ТӨМРИЙН ХҮЧ: 

	Хятад дүрс бичигт алт хэлбэрээр дүрслэгддэг төмөр махбод нь эзлэхүүнтэй усыг хадгалах сав болж чаддаг. Төмөр усыг өөртөө агуулж хориглож саатуулж чаддаг. Тиймээс эртнээс нааш оноон нэрлэсээр ирсэн уул усны нэрд төмрийн нэр л орсон бол тэр газарт эмчилгээний чанартай гол горхи байхаас гадна гол мөрний эхэнд төмрийн орд уурхай байдаг нь нэгэнт тогтсон тодорхой зүйл бий. 

	Төмөр нь шингэнээс биет, хатуу байдлаас шингэн рүү шилжиж чаддаг бодис юм. Өөрийн бие цогцостоо таван хувийн төмөр агуулсан хүн төрөлхтөн төмрийн хүчээр дэлхий ертөнцийг эзэгнэх цаг хугацааг ойртуулах асар хүчит техник хэрэгсэл бүхнээ төмрөөр бүтээж буй билээ. 

	Эрүүл бус биеийг өвчин зовлон шаналгаанаас ангижруулагч өвчний ерөндөг болсон эм танд төмөр болон эрдэнэс ордог буй. Төмөр болон эрдэнэ орсон эм нь маш хүчтэй олон найрлагатай байдаг тул тэр бүр хийдэг хүн ховор гэнэ. Тиймээс ард түмний дунд “Ноёдын уудаг нь норовдүнтан (эрдэнэ долоо)" хэмээн яригдах болсон байна. 

	Их Гүүш Ролбийдоржийн “Мэргэд гарахын орон" нэрт зохиолд 10 зүйл, “Асар үзэсгэлэнт нүдэн чимэг” хэмээн эмийн сударт 36 зүйлээр эрдэнийн эм танг ангилан ялгажээ. Байгалийг эзэгнэхэд хүмүүст хүчтэй зэвсэг хэрэглэл болсон төмөр эдлэл нь уг хэрэглэгч хүнийхээ сэтгэл бодол үйл ажлынх нь сайн, муу мэдээллийг хадгалагч сав болдог байна. Тиймээс Монголчууд эртээс "Алт олох аюултай" гэж хэлэлцсээр ирсэн билээ. Алт, мөнгөн бөгж нь эдэлж хэрэглэж буй хүнийхээ бүхий л мэдээллийг хадгалдаг төдийгүй өөр нэгэн хүнд очихдоо тэр хүнийхээ хувь заяаг өмнө хэрэглэж байсан хүнийхээ хэмжээнд барьж нөлөөлдгийг олон зуун жилийнхээ ажиглалт болоод их үзмэрчдийн таамаглал олонтоо баталжээ. 

	Хүмүүс эртнээс нааш төмөр металлын зүйлийг гоёл чимэглэлийн зүүлт болгон хэрэглэхийн зэрэгцээ өөрсдийн бие махбодын эрчим хүчээ зөв зохистой байлгахын тулд янз бүрийн металлаар хийсэн бугуйвч зүүлтийг эмчилгээний журмаар ашигласаар иржээ. Тухайлбал хүмүүс бие махбодынхоо алдагдсан энергийн дутагдлыг нөхөхийн тул зэсээр хийсэн бугуйвч зүүдэг байна.

	 


4. УСАН МАХБОД БА УСНЫ ЭРДЭМ

	1. УСАН МАХБОДЫН ТУХАЙ: 

	Энэтхэг, Төвөд, Грек, Хятадын дөрөв болон таван махбодын аль алинд нь ордог “Үү" овогт “усан махбод нь нойтон бөгөөд чийгтүүлэх"110 хүнд сэрүүн, наалдангуй чанартай бөгөөд дүрс, дуу, хүрэлцэхүй, амт зэрэг дөрвөн эрдэм төгссөн аливаа зүйлийг усжуулах, чийгтүүлэх, төлжүүлэх үйлдэлтэй бодис болно. Усан махбод нь ертөнцийн сансрын эхлэл болоод нам тогтуун байдал амьдралын дөлгөөн тайван сэтгэлийг дүрсэлдэг. Усны тэнгэр дэх хэлбэр нь манай дэлхийд соронзон орон болон үржлийн эх суурийг буй болгосон сар юм. Энэхүү жирэмслэх нөхцөлийг буй болгосон усан махбодит сарны хөдөлгөөний хэмнэлийг дорно дахиныхан билгийн тоолол гэдэг. 

	Ертөнцийн эхлэл суурь болсон усан махбод нь арга билиг хосолсон хүмүүний эх эхлэл болох билгийн шинжит эмэгтэй хүний мөн чанарт давамгай байдаг бол хүний бие цогцсоос бөгсөн бие, таван цул эрхтнээс бөөр, зургаан сав эрхтнээс давсаг нь усан махбодтой бөлгөө. 

	Монгол хэл шинжлэлийн анхны томоохон бүтээлийн нэг болох “Зүрхний тольтын тайлбар”-т: "Ө, Ү эхлэн Ма, Ба, Па төрлөөрөө усан махбод. Юуны тул усан махбод хэмээвээс үсэг тэдгээрийг дуудахуйд уруул хумбихуйн орноос гарах болой... Ө, Ү эхлэн Ма, Ба, Па төрлөөрөө хийгээд Ва, Фа усан махбод бөгөөд юуны тул хэмээвээс бөөрний хийгээс төрсний тул болой"111 хэмээн бичжээ. 

	Усан махбод нь таван аялгуунд хүний биеийн бөөртэй холбогдон “Хар өнгийг илтгэхдээ уйтгар гуниг, уй гашуу, дайн тулаан, аймшигт сүрлэг, агуу их эрэлхэг гэх мэт долоон зүйл утга бэлгэдэлтэй"112 юм байна. 

	Хар зурхайн “Найман суудал"-ын хоймор тал, хойд зүгийг илэрхийлсэн усан суудал нь усан махбодтой бөгөөд түүнд учирдаг “Гахай, хулгана" нь усан махбодын иш болдог. Тиймээс Удирасун одны зүгийг зааж гахай, хулгана сар тохиолдон хамаг бодис бөглөгдөх энэ цагийг өвөл гэнэ. Энэхүү билгийн шинжит өвөл цагийн усан махбодын хүч идэвхэжсэн өвлийн улирлын эхний 72 хоногт усан махбодын шинжит эмэгтэйчүүдийг дороосоо даарч хөрөхийг цээрлэдэг билээ. 

	Зурхайн таван өнгөyд хар харагчны иш болох, таван эрхтэнд хэл, таван мэдрэлд амтлах, таван амтанд доош шимтэх шорвог болон таван зарчимд мэргэний шинжийг агуулдаг нь усан махбодын мөн чанар болно. 

	“Рашааны шимийн найман гишүүт нууц уламжлалт үндэс"-ийн хоёрдугаар бүлэгт “Эцэг, эхийн гэм үгүй дусал ба цусанд таван махбод цугларч хүүхэн хэвтшинд тогтоход... ус үгүй бол хурахгүй"113 гэж дурджээ. Билгийн шинжит усан махбодоор хуралдсан хүний биеийн цагаан судал, тархи, билиг судал нь усан махбодын шинжтэй юм

	 

	Морины шинжийн сударт: 

	“Усан чанарт морины хүзүүнд зургаан эргүүлэгтэй шүдний цөгцний хар хөх, үс нь углуургагүй буй”114... дөрвөн шилбэ ус тул шударга урт нь сайн"115... Ганагар болоод хойд хөл богино, урд хөл урт болбол усан махбодтой, шударга болоод хойд хөл богино урд хөл урт болбол хийн усан махбодтой”116 гэж махбодын гол шинжийг гадаад төрхөөр нь өгүүлжээ. Мөн хурдан сайн морины дотоод эрхтний сайн муу шинж гадаад эрхтэнд махбодын шинжээр хэрхэн илэрхийг усан махбодоор үзүүлснийг дурдвал: Усан махбодот “Бөөрний тэмдэг чихэнд гарахын тул чих нимгэн хатуу бөгөөс бөөр багийн тул сайн, чих зузаан бөгөөс бөөр ихийн тул хол үл гүйх"т хэмээв. 

	Тоон ухагдахууны хувьд хоёр, гурвын утгад шингэсэн усан махбодыг таван махбодын онолоор эх хүү, нөхөр дайсны харьцааг үзэхүл: Төмрөөс ус гардаг бол усны тусламжаар мод ургадаг. Ус нь галыг унтрааж чаддаг бол ус нь өөрөө шингэдэг юм. 

	 

	2. УСАН МАХБОДТОЙ ХҮН: 

	Ийм хүмүүс нь дундаж авьяас билигтэй ба бусдын санаа бодлын нөлөөнд өөрийн үзэл бодлыг илэрхийлдэг. Тэд мэдэгдэх дуулгах юманд шаламгай ингэснээрээ нэлээд чухал болж хувирах ба ирээдүйнхээ боломж чадал хүчийг яг хэмжиж чаддаг. 

	Тэд аливаа зүйл ямарваа ажлыг орчин тойрондоо оруулахыг хүсдэг. Тэд бусдын авьяас хүч түшиг нөлөөг маш их ашигладаг. Тиймээс тэд өөрсдийнхөө бусдын нөлөөнд амьдарч байна гэдгээ мэдэгдэхийг хүсдэггүй. 

	Усан махбодынхон өөрсдийн авьяас зан байдал болон чив чимээгүй боловч байнгын амжилт ололтоороо хамгийн хүчтэй эсэргүүцлийг устгаж чадах болно. Учир нь усан махбодит хүмүүс бодит зүйлд тулгуурлан яаж хэзээ хэнд гэдгээ мэддэг тул бусдад түргэн нэвтэрч чаддаг юм. Тэд өөрсдийн амжилтыг бусад бүтээлч хүмүүсийн амжилтад тулгуурлах авьяастай учраас шулуун биш замаар боловч зорьсондоо хүрдэг. Тэд бусдын захирч буй үйл ажиллагааг хамт хөтлөн явуулах дуртай. 

	Усан махбод нь хувирамтгай чанартай тул хүмүүс нь аливаа зүйлд амархан зохицох авьяас чадвартай төдийгүй бусдын тусламж дэмжлэгт тулгуурладаг юм. 

	 

	3. УСЫГ ЭРХЭМЛЭХ ЁС: 

	Монголчууд нь эртнээс нааш гол мөрний үржил шимт хөндийг өгсөн уруудан нүүдлийн аж ахуйг эрхлэн хөгжүүлсээр ирсэн түүхтэй билээ. Энэ явцдаа амьдралын эх булаг болсон ус мөрөн, гол горхио хайрлан дээдэлж тахин шүтсээр ирсэн буй. 

	Тэд гол мөрнөө өөрийн гэсэн эзэн сахиустай байдаг хэмээн шүтэн бишрэхийн зэрэгцээ газар усны савдаг, лусын эзэн, ус хурын эзэн, ган зудын эзэн тэнгэр гол мөрөнд оршдог гэж ихэд хүндэтгэн ариун тунгалаг байлгахыг эрхэмлэдэг. Мөн ус булаг шандын дэргэд бие засах, гол усанд бохир зүйл хийх, сүү цагаан идээ болон улаан цагаан юм дусаахыг хатуу цээрлэдэг байв. Энэ мэт цээр хориог хүүхдэдээ бага балчраас нь ойлгуулсаар иржээ. Ингэхдээ эх хүн хүүхдээ төрүүлэхдээ их өвдөж зовдог төдийгүй эхээс нь улаан цагаан юм гардаг тул усанд улаан, цагаан юм хийвэл гол мөрөн ч бас зовно хэмээн сургамжилдаг. Тиймээс ч төрүүлсэн эхдээ хайртай хэнбугай ч гэсэн бага наснаасаа унасан газар угаасан усаа хайрлах л болно. Монгол түмний гол мөрөн уул усаа эх хүнтэйгээ адилтган үздэг нь бас ч хий хоосон зүйл бус ихээхэн учир холбогдолтой болох юм. 

	Монгол зурхайн ухаан дахь арга билгийн онолоор бол шөнийн харанхуйг гэгээн гэрлээрээ гийгүүлдэг усан махбодит сар, ус мөрнөө урсган хүн төрөлхтнийг эх хүн шиг шим тэжээлээрээ ивээн тэтгэдэг газар нь билгийн шинжтэй байдаг. Үүн лугаа эх хүн эмэгтэй хүн нь мөн л билгийн шинжид хамаардаг. Тийм болохоор билгийн шинж ихээхэн давамгайлан гол мөрөн хөлддөг өвлийн цагт билиг шинжит эмэгтэйчүүдийн өвчлөл ихэсдэгийг уламжлалт болон орчин үеийн анагаах ухааны онол баталснаас үзвэл эх хүн, гол ус хоёрын учир зүйн холбоотой нь яах аргагүй юм. Ер нь уулын овоог эр хүн тахидаг бол усны овоог эм хүн саран гарахад тахидаг нь арга билгийн ухааны нэгэн учирлал тохиол юм. 

	Аюул заналыг нүд цавчилгүй харж, амгалан тайвныг бэлгэдсэн урт наст удаан жаргалт усны амьтан загасыг төрийн сүлд тэмдэгтээ дээдэлсэн Монголчууд усны мөн чанарыг гайхалтай мэддэг байжээ. Тухайлбал, хавар цагийн урсгал усыг түүний ус хэмээн үзэж, зуны нар буцахаас өмнө урсгал усанд орохыг хориглодог бол намар усны эм орох буюу ус рашаан мэт болоход эмгэг хуучтай хүмүүсийг рашаан усанд оруулдаг байна. 

	Тиймээс уламжлалт Монгол анагаах ухаанд “Рашаан засал" гэсэн эмчилгээний томоохон салбар байдаг. Рашаан усанд оруулж эмчлэхээс гадна судар цадигт “Эмийн дээдэд буцалгасан усыг оруулдаг” нь зүгээр нэг хэлсэн үг биш бололтой. 

	Аливааг төлжүүлэн уялдуулж өсгөх үйлдэлтэй усны мөн чанар тусыг Монголчууд эрхэм бэлгэдлээр томьёолон таниулсаар иржээ. Тэрхүү усны эрдэм гэвэл:

	1. Усыг хутгаар зүссэн ч ором үлддэггүй ямар ч хэлбэртэй саванд агуулсан тэр хэлбэрийг олдог тийм уян зөөлөн чанартай тул түүнийг усны баатар эрдэм гэнэ. Жишээлбэл Тайчуудаас зугтсан Тэмүжинийг усанд нуугдсаныг Сорхон Шар хараад “Усанд оромгүй, огторгуйд мөргүй тул чиний ингэж хэвтэх нь зөв байна”117 гэдэг. 

	2. Ус нь ямар ч тохиолдолд дээрээс доош урсдаг дээд хэсгээ дүүргэн цааш урсдаг тэгш чанартай төдийгүй хаа хүрэх ёстой газраа хүрэхийг эрмэлзэн алгуур аажим боловч урагшилдаг чанартай. Үүнийг нь усны мэдлэг эрдэм гэнэ. 

	3. Ус нь бохирыг үзэн ядаж хир буртгийг цэвэрлэх чанартай тул түүнийг усны зөв эрдэм гэнэ. 

	4. Ус нь хаа байгаа хэнд ч хишгээ хүртээдэг тул үүнийг нь усны хайрлах эрдэм гэнэ. Энэ нь амьтан бүхнийг ундаалан угаан ариутгаж чадна гэсэн үг юм.

	 


5. МОДОН МАХБОД БА МОДНЫ ШҮТЛЭГ

	1. МОДОН МАХБОДЫН ТУХАЙ: 

	Хар зурхайн таван махбодын нэг болох “Гэн" овогт модон махбод нь хөх өнгийг илтгэхдээ үргэлжийн тасралтгүй үржил хөгжил цэцэглэлт, сайн үйлс, урт наслах, мөнхийн залуу байдлыг илэрхийлэх таван зүйл утгатай юм. Өсөх хөгжихийн бэлгэдэл болсон модон махбод нь хүний бие эрхтний таван цулаас элэг, зургаан цул эрхтнээс цөсний шинж чанарт илүү хамааралтай юм. 

	“Зүрхэн тольтын тайлбар”-т: “А, Э, И-эхлэн Га, Ха төрлөөрөө модон махбод бөгөөд юуны тул хэмээвээс элэгний хийгээс төрсний тул болой”118 гэжээ. Тиймээс модон махбод нь таван аялгуунд хүний бие эрхтний элэгтэй холбогдон цэцэглэлт хөгжилт дэвшил бадрангуй утгыг илэрхийлэх ая хөгийг гаргадаг байна. 

	Зурхайн “Найман суудал”-ын зүүн зүгийг илэрхийлсэн модон махбодтой модон суудалд хамааралтай "Бар, туулай” жил нь модон махбодын иш болдог. Тиймээс Удирасун одны иш дорно тийш зааж, бар, туулай сар тохиолдоход хамаг бодис төрж төлждөг бөгөөд энэ цагийг хавар гэнэ. Хаврын улирлын “Эхний 72 хоногт модон махбод дэлгэрч элэгний судал дэлгэрэх”119 тул энэ 72 хоногт элэгний өвчин эмгэгээс сэргийлбэл зохино. Хар зурхайн таван өнгөнөөс хөх, хөхөгчний иш болох, таван эрхтнээс нүд, таван мэдрэлээс үзэх, таван амтнаас давслаг нь таван махбодын шинж юм. 

	Морины шинжийн сударт: "Аль алиныг нь чадах модон чанарт морины дэл сүүл шингэн хоёр сугаар нэвт эргүүлэгтэй бие эх, нүд нь агуу хүзүүний ард нэвт эргүүлэгтэй. Энэ морь чийгт муу тул нэмнэж уя”120... элэгний тэмдэг хэлэнд гарах тул хэл нь бага болон цагаан өнгөтэй хатангир нь сайн. Улаан хүрэн болоод хөвхгөр бөгөөс элэг тул гол дэлдэж гүйхдээ саадтай буй”121... хүзүү модноос бүтсэн гурвалжин нимгэн махбод122... хүзүү мод тул нарийн урт нь сайн"123 гэж махбодын уг шинжийн үүднээс өгүүлжээ. 

	Тооны хувьд хоёр, гурвын утган шингэсэн хөгжин дэвшихийн бэлгэдэлт модон махбодын таван махбодын онолын талаар үзэхүл: Усны өгөөж хишгээр мод ургаж цэцэглэдэг бол модноос гал бадрах жишээний. Мод нь шороог тогтоодог бол мод өөрөө төмөрт идүүлдэг байна. 

	 

	2. МОДОН МАХБОДТОЙ ХҮН: 

	Ийм хүмүүс нь өндөр ёс суртахуунтай өөрөө итгэх сайн чанартай. Тэд юмсын дотоод баялаг ач холбогдлыг мэддэг ба тэдний сонирхол маш өргөн олон талын байдаг. Тэд авьяас билгээ тэлэх гэсэн бодол хамтын зан чанараар асар их юм. Тэд ихээхэн идэвх оролдлоготой хүмүүс төдийгүй ажлын эмх цэгц дэглэм журмыг хуваарилан тусгаарлаж чадна. 

	Модон махбодтой хүмүүс нь бусдыг өөртөө татах итгүүлэх тэдэнтэй хүчээ нэгтгэх авьяас чадвартай. Тэд боловсрол мэдлэгээ байнга дээшлүүлэх боломжийн олон салбар луу хурдан салаалан өргөсөх ба олон янз болдог. Бусдын боддогоор тэдний төрөлхийн сайн чанар ба энэрэнгүй зөөлөн сэтгэл нь тэднийг маш аз жаргалтай байдал руу хөтлөн аваачих болно. 

	Тэдний гол дутагдал бол өөрсдийн хүчийг илүү үнэлдэг ба ямарваа нэг ажлыг урагшгүй асуудал руу оруулдаг. Тэд өөрсдийн баялаг сангаа цааш дэлгэрүүлэхдээ маш дорой тул эхэлсэн ажлаа дуусгаж чаддаггүй. Хэрэв тэд төлөвлөгөөгөө гүйцээж гүйцэтгэж чадахгүй бол өөр зорилт руу үр дүнг нь харгалзахгүйгээр шилждэг. 

	 

	3. МОДНЫ ШҮТЛЭГ: 

	Эртний хүмүүс нь байгаль ертөнцийн элдэв үзэгдэл юмс болон тэнгэр, газар, нар, сар од гараг, ой мод, уул, ус, араатан жигүүртнийг цаанаа ямар нэгэн эзэн сахиустай байдаг хэмээн үзэж янз бүрийн хэлбэрээр тахих шүтэж онголсоор иржээ. 

	Эртний Монголчуудын модны шүтлэг нь байгалийн шүтлэгийн хүрээнд бий болсон төдийгүй зарим овог ястан нь өөрсдийнхөө өвөг дээдсийг модноос үүсэлтэй ч гэж үзэж байжээ. Тухайлбал, Халимагийн уг язгууртны үүслийн тухай үлгэрт “Уд модны хөндийд нэг хүү байсан аж. Дээр нь ууль шувуу сууна. Уд модны шүүсээр хооллож Ууль шувууны сүүдэрт өссөн хүү" нь Халимагийн уг дээдэс болсон гэнэ. 

	Монголын зарим овог ястан энэ мэтчилэн хүн модноос үүссэн хэмээн үздэг шигээ хүн үхвэл түүний сүнс нь эргээд модондоо буцдаг гэж ойлгодог байна. Тиймээс шарил дээр нь мод хатгах буюу тарьдаг байв. Монголчуудын бөө мөргөлийн ёсонд “Бөө заарин үхвэл тэднийг модны доор оршуулах буюу хөрөг дүрийг нь модонд сийлэн тавьдаг заншилтай"124 ажээ. Мөн эх мод гэж байсан гэнэ. “Бөө болох хүн өөрийнхөө гэрийн урд хоёр тохой урт гишүү навчтай 3x9=27 ширхэг хус мод авч ирж өмнө зүг харуулан ес, есөөр нь цувруулж суулгаад түүний хойд өмнө тал ба гол дунд нь өндрөөрөө долоон тохой хус мод суулгана. Хамгийн хойд талын модыг эх мод гэж нэрлээд орой дээр нь торго даавууны өөдсөөр шувууны үүр хийж түүний дотор хөвөн буюу хонины цагаан өнгийн ноосоор есөн ширхэг өндөг хийж тавина... нэг ямаа алж цусаар нь эх модоо будаж... дараа нь шинэ бөөлөх хүн хувцсаа өмсөж толио зүүгээд ташуураа гартаа барьж бөөгийн удирдлагаар бөөлөх ёслолоо эхэлдэг"125 нь эх модны шүтлэгтэй холбоотой төдийгүй “салаа бүхэн нь бумбал, мөчир бүхэн нь онгод"-той гэж урин дуулж бөөлдөг байна. 

	Монголчуудын дунд хоёр өөр овогтой хүмүүс салаа модны доор очиж анд бололцдог байжээ. Энэ нь эх модны шүтлэгтэй холбоотой биз ээ. Эхийн бүрэлбаа болсон шүтээн модны доор анд бололцвол нэг эхээс төрсөн ах дүү адил болно хэмээн үздэг байна. Тиймээс Тэмүжин, Жамуха хоёр нь ийм ойлголтын улмаас Саглагар модны доор очиж андаа шинэтгэн бататгаж дахин анд бололцдог билээ. Энэхүү эх модыг удганы онгон шүтээн буюу нас барсан хүний сүнс оршдог хэмээн ихэд хүндэтгэн дээдэлдэг байна. 

	Тахилгын овоонд шороон овоо, чулуун овоо, модон овоо гэсэн гурван зүйл овоо байдаг. Модон овоо гэдэг нь бургас модыг багцлан уяж босгосон овоог хэлдэг байна. Ер нь шороон болон чулуун овооны дээр бургас модыг багцлан уяж сагсайлгасан нь элбэг байдаг байна. 

	Эртний Хүннү, Сяньбичууд нь эзэн шүтээнээ тахихдаа ой модыг тойрон эргэдэг ба модгүй газар бол бургас мод босгоод тойрон эргэж бүжиглэдэг байсны улбаа 13 зууны үеийн Монголчуудад ч үлдсэн байна. “МНТ”-ны 57-р зүйлд “Хотулыг хаан өргөмжлөөд Хорхунагийн Саглагар модны доор хавирга газрыг халцартал, өвдөг газрыг өлтөртөл дэвхцэн бүжиглэж хуримлаж" байснаас үзэхэд нэн ойлгомжтой. Монголчууд нь модыг янз бүрээр ашиглаж байсны нэг нь үр хүүхдээ модон өлгийд өлгийддөг байжээ. Галын тахилгад "Хус модон өлгийтэй, хурганы арьсан хучлагатай” гэдэг. 

	Х. Пэрлээ гуай126 Киданчуудын модон онгодтой байсныг археологийн олдвороор баталж өгсөн билээ. Монголчуудын эртний шүтлэгт мод тахих нэгэн чухал тахилга шүтээн байсныг түүхэн сурвалжид олонтоо дурджээ. 

	Тухайлбал “Туулын дэвсэх саглагар модны шүтлэг”, “Татарын Хорогалсан нэрт шүтээн”, “Улзын Хусату шүтээн, Нарату шүтээн", “Хуучин модны шүтээн", “Хуучин модны шүтээн”, "Мянган модны шүтээн", "Тоорой модны шүтээн" гэх мэт модны шүтээн шүтлэгийн газар цөөнгүй байсан бололтой. Монголчуудад бас овог ястны ялгаагаараа өөр өөр модыг шүтдэг байсан бололтой. Боржигон овогтон Саглагар модыг, Буриадууд хус модыг, Цоросчууд Ур модыг илүүтэй шүтдэг байсан бололтой. 

	Монголчууд нэн эртний аман ба уран зохиолд модны шүтлэг онцлогийн талаар дурдсан зүйл олон байдгийн зарим нэгээс дурдвал: “Уд модон эхтэй, ууль шувуун эцэгтэй", “Дов газар нутагласан долоон модон түшлэгтэй”, “Бүдүүн модон буудалтай, нарийн модон суудалтай", “Саглагар мод шиг салаанаасаа дэлгэрч, сайн булаг шиг ёроолоосоо ундарч” гэх мэтээр өгүүлсэн нь нэн их билээ. Монголчууд эртнээс нааш анхилам сайхан үнэртэй ургамал модыг ихэд эрхэмлэн дээдэлсээр ирсэн байна. Арц, хүж, зандан, агаруу зэрэг модыг уламжлалт эм эмнэлэгт хэрэглэхийн зэрэгцээ аливаа зүйлийг ариутгах болон мөргөл тахилгын зан үйлд гол хэрэглэгдэхүүн болгосоор иржээ. Бөөгийн дуудлагад: 

	 

	“Хүж түлж хүчээ өгнөм

	Арц түлж ачаа өгнөм” 

	 

	гэж бичсэн буй. Мөн монголын зарим ястан үндэстний дотор хуримын ёсонд шинэ хүргэн бэрийг шураг модон дээгүүр алхуулан гаргах зан үйлтэй байжээ. Энэхүү шураг модыг алхуулж байгаа нь шинэ гэр бүлийг саад тотгорыг давуулахаар бэлтгэсэн дом домнолгын шинжтэй юм. Үүнээс гадна Ордосын хуримын ёсонд шинэ бэрийг богтолж авахад шивэг мод гэгчийг зүүлгэдэг байна. Модон хутгаар бэрийнхээ үсийг хагалж заадал гаргадаг байна. Хүргэний тал бэрийнхээ заадал гаргасан хоёр салаа гэзгэн тус бүр төө хэртэй мод зүүдэг байна. Үүнийг нь шивэг мод гэдэг гэнэ. 

	Монголчууд нь эртнээс нааш ургамал мод шүтээнээ тахин дээдлэхийн хамт ганцаар сондгой модыг шүтэн түүний доор хамаа бусаар суух хэвтэхийг цээрлэдэг байна. Мөн модны дэргэд байгаа адуу малыг туухдаа салхины чигийг барихын зэрэгцээ үхэр мал нь аянгад дайрагдвал хоёр модны дундуур малаа тууж гаргадаг нь байгалийн эзэн сахиус модонд оршдог гэж үздэгт хамаг учир байна. 

	Монголчууд нь шүтээн модны салаа мөчрийг хугалан авахыг хатуу цээрлээд зогсохгүй ерийн ургаа модыг огтолж хэрэглэхдээ ч хамаа бусаар ханддаггүй байв. Хуучин уламжлалаар бол “Мод огтлоход сайн өдрийг сонгоно. Өдөр, таарахгүй бол (модны) сүнсийг нь хөндөнө”127 гэж цээрлэдэг байна. Тухайлбал: Шарагчин могой, Цагаан, хөх, хар, улаан морь. Улаагчин, хөхөгчин, цагаагчин, харагчин хонь. Таван өнгө бич. Хөх нохой. Хөхөгчин гахай. Хөхөгчин, шарагчин, цагаагчин тахиа өдөр сайн. Харин Модон махбодтой бар туулай өдөр мод огтолж болохгүй гэж зурхайд заасан буй. 

	Галын тахилгад ордог харгана, хайлаас зэрэг модоор гэрийн унь, тооно, хана хийхийг цээрлэдэг байсан нь галын аюул үүсэхэд амархан гэж үздэг байжээ. Энэ мэт модтой холбогдсон цээр ёс нь байгаль хамгаалах сайхан уламжлал байжээ. 

	[←15]
	 "Хааны тогтоосон гараг одны зурхай” УННС 1717 он Оршил боть 17-р тал




	[←16]
	 Лин Ху Шван “Хий бясгалгалын судлап" ӨМАХХ 1991 он 633-652-р тал




	[←17]
	 Б. Жигмэд “Анагаах ухааны үндсэн онол” ӨМАХХ1988 он




	[←18]
	 Лин Ху Шван “Хий бясалгалын судлал” ӨМАХХ 1991 он 633-652-р тал




	[←19]
	 Лин Ху Шван “Хий бясалгалын судлал” ӨМАХХ 1991 он 636-р тал




	[←20]
	 Ч. Дэмчигдорж "Эрдэнэт толь хэмээх шастир оршвой” УБ хот 1995 оны 26-р тал




	[←21]
	 Ч. Дэмчигдорж "Эрдэнэт толь хэмээх шастир оршвой” УБ хот 1995 оны 68-р тал




	[←22]
	 Х. Дарамбазар “Арга билгийн ухааны ур МНТ-д шингэсэн нь" (Ардын сурган хүмүүжүүлэх өвөөс). УБ хот, 1991 он 84-р тал




	[←23]
	 Х. Дарамбазар “Арга билгийн ухааны ур МНТ-д шингэсэн нь" (Ардын сурган хүмүүжүүлэх өвөөс). УБ хот, 1991 он 85-р тал




	[←24]
	 Хүбэри “Олон Монголчуудын уг эхийг тэмдэглэсэн бичиг оршвой" ҮХХ, 1989 он, 249-р тал




	[←25]
	 У. Чэн-энь “Баруунш зорчсон үлгэр" ӨМАХХ 1985 он 3-р тал




	[←26]
	 У. Чэн-энь “Баруунш зорчсон үлгэр" ӨМАХХ 1985 он 3-р тал




	[←27]
	 Х. Лувсанбалдан “Морины шинж” УБ хот 1978 он 88-р 




	[←28]
	 Д. Мөнх-Очир “Сав шим хүн ертөнц ба зурхай” УБ хот 1998 он 90-92-р тал




	[←29]
	 Л. Хүрэлбаатар “Огторгуйн цагаан гарди" УБ хот 1996 он 16-р тал




	[←30]
	 Г. Бадрах "Монголын хөгжмийн түүхээс" УБ хот 1960 он 103-р тал




	[←31]
	 М. Цэдэндорж "Гадаадынхан Монголын тухай" УБ хот 1971 он 7-р тал




	[←32]
	 "Зүрхний тольт хэмээх оршив" судар УННС




	[←33]
	 “Мөрөн голын хүүхэн шулам" (роман) УБ хот 1992 он 46-р тал




	[←34]
	 "Монгол ардын домог үлгэр" (Монгол ардын аман зохиолын чуулган) 15-р боть УБ хот 1989 он 38-р тал




	[←35]
	 "Монгол ардын домог үлгэр" (Монгол ардын аман зохиолын чуулган) 15-р боть УБ хот 1989 он 38-р тал




	[←36]
	 Лувсанчойндон “Монгол зан аалийн ойлбор" Хөх хот 1987 он 253-р тал




	[←37]
	 Д. Цэрэнсодном "МУЗ 13-20-р зууны эх" УБ хот 1987 он 38-р тал




	[←38]
	 Ш. Бира “Монголын хуучны түүх бичлэгийн зарим асуудал” ШУАМ сэтгүүл 1966 он №01 72-р тал




	[←39]
	 Саган Сэцэн “Эрдэнийн товч" Хөх. хот 1980 он 2-р тал




	[←40]
	 “Эртний Монгол хаадын үндэсний их шар тууж оршвой” Хөх хот 1983 он 75-76-р тал




	[←41]
	 Дарма Гүүш "Алтан хүрдэн мянган хигээст" Хөх хот 1987 он 6-р тал




	[←42]
	 Ролбийдорж “Мэргэд гарахын орон" Хөх хот 1988 он 1152-р тал




	[←43]
	 Т. Кампанөлла "Наран хот" УБ хот 1980 он 137-р тал




	[←44]
	 Ү. Нямдорж "Буддын гүн ухааны эхэн үеийн тухай" УБ хот 1963 он 13-р тал




	[←45]
	 “Данжуур” (151-р боть номын сангийн үгсийг бүлэглэсэн нь) 2-р нүүр




	[←46]
	 “Данжуур” (151-р боть номын сангийн үгсийг бүлэглэсэн нь) 2-р нүүр




	[←47]
	 “Данжуур” (151-р боть номын сангийн үгсийг бүлэглэсэн нь) 47-р нүүр




	[←48]
	 “Монгол үндэсний гүн ухаан ба нийгмийн үзэл санааны сонгомол” 3-р боть Хөх хот 1987 он 373-р тал




	[←49]
	 “Монгол үндэсний гүн ухаан ба нийгмийн үзэл санааны түүхийн материалын сонгомол” 4-р боть Хөх хот 1987 он 165-р тал




	[←50]
	 “Зүрхэн тольтын тайлбар үсгийн эндүүрлийн харанхуйг арилгагч огторгуйн маань хэмээгч оршив" судар УННС 22-р талын ар




	[←51]
	 Л. И. Пронина “Зодиакийн нууцууд буюу Нострадамусын мэргэ төлөг” Эрдэнэт хот 1994 он 9-р тал




	[←52]
	 М. Болдсайхан “Дорно дахины ард түмний сэтгэхүйн соёлын уламжлалт зарим ойлголтын тухай" ДДСА сэтгүүл 1986 он №01 67-р тал




	[←53]
	 Алтан багана “Монголын гүн ухаан махбодын сургаалын түүхэн замнал" (Өвөр Монголын ИС гүн ухааны НШУ сэтгүүл) 1991 он №01




	[←54]
	 “Анагаах ухааны дөрвөн үндэс" Хөх хот 1978 он 44-р тал




	[←55]
	 "Сарангэрэл" Төвөд судар 38-р тал




	[←56]
	 Лувсанчоймпэл “Махбодын хураангуй аймаг савыг гийгүүлэн үйлдэгч амьдын тоолол 47-г эргүүлэх эх улаан хөтөлбөр сэлт оршив" судар




	[←57]
	 “Хааны тогтоосон гараг одны зурхай" 1-р дэвтэр 1711 он




	[←58]
	 Алтанбагана “Монгол гүн ухааны махбодын сургаалын түүхэн замнал" (Гүн ухаан НУШ сэтгүүл) 1991 он №01 77-р тал




	[←59]
	 У. Чэн-Энь “Баруун зорчсон үлгэр" Хөх хот 1985 он 3-р




	[←60]
	 “Хааны тогтоосон гараг одны зурхай” (Оршил) 1711 он 15-р тал




	[←61]
	 Ц. Дамдинсүрэн “МУЗ-ын тойм" 1957 он 113-р тал




	[←62]
	 Т. Пагва “Зүрхэн тольтын тайлбарыг судалсан тухай тэмдэглэл" УБ хот 1957 он 6-р тал




	[←63]
	 “Зүрхэн тольтын тайлбар үсгийн эндүүрлийн харанхуйг арилгагч огторгуй маань хэмээх оршвой" УННС судар 1-р тал




	[←64]
	 “Зүрхэн тольтын тайлбар үсгийн эндүүрлийн харанхуйг арилгагч огторгуй маань хэмээх оршвой" УННС судар 7-р талын арын нүүр




	[←65]
	 “Зүрхэн тольтын тайлбар үсгийн эндүүрлийн харанхуйг арилгагч огторгуй маань хэмээх оршвой" УННС судар 7-р талын арын нүүр




	[←66]
	 "Хутагт дээд Алтангэрэлт эрхт судруудын хаан оршив"




	[←67]
	 “Зүрхэн тольтын тайлбар үсгийн эндүүрлийн харанхуйг арилгагч огторгуй маань хэмээх оршвой" судар 24-р тал




	[←68]
	 Дарма Гүүш “Алтан хүрдэн мянган хигээст” Хөх хот 1987 он 340-р тал




	[←69]
	 Рааш, Данзан нар “36-тын тайлбар толь" 2-р дэвтэр УБ хот 1959 он




	[←70]
	 Ц. Дамдинсүрэн “МУЗ-ын дээж зуун бүлэг оршвой" УБ хот 1959 он




	[←71]
	 Ролбийдорж "Мэргэд гарахын орон” Хөх хот 1988 он 1270-р тал




	[←72]
	 “Ишданзанваанжилын шүлгүүд” Хөх хот 1984 он 132-р




	[←73]
	 “Ишданзанваанжилын шүлгүүд” Хөх хот 1984 он 132-р




	[←74]
	 В. Инжинаш “Хөх судар" Хөх хот 1979 он 65-66-р тал




	[←75]
	 Ч. Дэмчигдорж “Эрдэнэт толь хэмээх шастир оршвой" УБ хот 1995 он 64-р тал




	[←76]
	 Ч. Дэмчигдорж “Эрдэнэт толь хэмээх шастир оршвой" УБ хот 1995 он 68-р тал




	[←77]
	 Бай Бу Иуй “Монголын анагаах ухааны бие махбодын судлал” Хөх хот 1989 он 54-р тал




	[←78]
	 Ч. Ням “Юань улсын үеийн астрономийн түүхийн навтарга” Хөх хот 1993 он 92-р тал




	[←79]
	 Ч. Жүгдэр “Монголын феодализмын тогтох үеийн нийгэм улс төр гүн ухааны сэтгэлгээ" УБ хот 1987 он 66-р тал




	[←80]
	 Ч. Дэмчигдорж “Эрдэнэт толь хэмээх шастир оршвой" УБ хот 1995 он 81-р тал




	[←81]
	 "Анагаах ухааны дөрвөн үндэс" Хөх хот 1978 он




	[←82]
	 "Зүрхэн тольтын тайлбар үсгийн эндүүрлийн харанхуйг арилгагч Огторгуй маань хэмээгч оршвой" Судар УННС 24-р тал




	[←83]
	 “Ишданзанваанжилын шүлгүүд" Хөх хот 1984 он 139-р




	[←84]
	 "Хааны тогтоосон гараг одны зурхай" 1-р дэвтэр 28-р тал




	[←85]
	 "Хааны тогтоосон гараг одны зурхай" 1-р дэвтэр 107-р тал




	[←86]
	 Ролбийдорж "Мэргэд гарахын орон” Хөх хот 1988 он 260-р тал




	[←87]
	 Т. Пагва “Зүрхний тольтын тайлбарыг судалсан тухай тэмдэглэл” УБ хот 1957 он 52, 53-р тал




	[←88]
	 Хүбэри “Олон Монголчуудын уг эхийг тэмдэглэсэн бичиг оршив” Хөх хот 1989 он 253 тал




	[←89]
	 Б. Жигмэд “Монгол анагаах ухааны үндсэн онол" Хөх хот 1988 он 63-р тал




	[←90]
	 “Анагаах ухааны дөрвөн үндэс” Хөх хот 1978 он 44-р тал




	[←91]
	 “...Мэргэн толь нэрт бүлэг оршив”судар 6а тал




	[←92]
	 “Эрдэнэт хөлгийг шинжлэх ба уях засах судар оршив" 9в тал




	[←93]
	 Х. Лувсанбалдан “Морины шинж” УБ хот 1978 он 88-р тал




	[←94]
	 “...Мэргэн толь нэрт бүлэг оршив” судар 10а тал




	[←95]
	 Д. Банзаров “Черная вера или Шаманство у Монголов и другие стетьи” г. Санктпетербург 1891 он 22-р тал




	[←96]
	 Л. Хурцбаатар “Монголын бөө мөргөлийн тайлга тахилгын соёл" Хөх хот 1991 он 2-р тал




	[←97]
	 Л. Хурцбаатар “Монголын бөө мөргөлийн тайлга тахилгын соёл" Хөх хот 1991 он 5-р тал




	[←98]
	 Ц. Дамдинсүрэн "МНТ” УБ хот 1990 он




	[←99]
	 П. Карпини “Монголчуудын түүх" УБ хот 1988 он 18-р тал




	[←100]
	 П. Карпини “Монголчуудын түүх" УБ хот 1988 он 16-р тал




	[←101]
	 “...Огторгуй маань хэмээх оршив" судар 25-р тал




	[←102]
	 Ролбийдорж “Мэргэд гарахын орон” Хөх хот 1988 он 260 тал




	[←103]
	 “Анагаах ухааны дөрвөн үндэс" Хөх хот 1978 он 44-р тал




	[←104]
	 “... Мэргэн толь нэрт бөлөг оршвой” судар 10-р тал




	[←105]
	 “Эрдэнэт хүлгийг шинжлэх ба уях засах судар оршивай" 9в тал




	[←106]
	 "... Мэргэн толь нэрт бөлөг оршвой” судар 87-р тал




	[←107]
	 “... Огторгуй маань хэмээх оршив" судар 25-р тал




	[←108]
	 "... Мэргэн тольт нэрт бөлөг оршив" судар 10-р




	[←109]
	 “Эрдэнэт хөлгийг шинжлэх ба уях засах судар"




	[←110]
	 Ролбийдорж “Мэргэд гарахын орон" Хөх хот 1988 он 260-р тал




	[←111]
	 П. Б. Балданжапов "Зүрхэн тольтын тайлбар-Монгольское грамматическое сочинение 18 века" Улан-Үдэ 1962 г 53-р тал




	[←112]
	 Л. Эрдэнэчимэг “Эгшгээр бэлгэдэх ёсон” Ил товчоо сонин 1991 он №30




	[←113]
	 “Анагаах ухааны 4-н үндэс” Хөх хот 1978 он 44-р тал




	[←114]
	 Х. Лувсанбалдан “Морины шинж" УБ хот 1978 он 83-р тал




	[←115]
	 “Эрдэнэт хүлгийг шинжлэх ба уях засах судар оршив" 9в тал




	[←116]
	 Х. Лувсанбалдан “Морины шинж" УБ хот 1978 он 88-р тал




	[←117]
	 Ц. Дамдинсүрэн "МНТ" УБ хот 1990 он 50-р тал




	[←118]
	 "... Огторгуйн маань хэмээх оршив" судар 25-р тал




	[←119]
	 "Анагаах ухааны дөрвөн үндэс" Хөх хот 1978 он 979-р тал




	[←120]
	 "... Мэргэн толь нэрт бүлэг оршив" судар 6а тал




	[←121]
	 "Эрдэнэт хүлгийг шинжлэх ба уях засах судар оршив” 10а




	[←122]
	 Х. Лувсанбалдан "Морины шинж" УБ хот 1978 он 84-р тал




	[←123]
	 "Эрдэнэт хүлгийг шинжлэх ба уях засах судар оршив" 9в тал




	[←124]
	 Х. Буянбат "Монголчуудын модны шүтлэг" Хөх хот 1990 он




	[←125]
	 Ч. Далай “Монголын бөөгийн мөргөлийн товч түүх" УБ хот 1959 он 39-40-р тал




	[←126]
	 Х. Пэрлээ “Киданчуудын модон онгодын тухай" "МС* 3-р боть, 8-р дэвтэр 1975 он




	[←127]
	 Ч. Соёлт “Ордосчуудын цээр ёс" Өвөр Монголын НШУ сэтгүүл 1987 он №04

